
Алдағы 2023-2024 жж. жылыту маусымына дайындық шарала-
рын жүргізу аясында, күз айларында жылу беру кәсіпорындарына 
көмірді жеткізу жұмыстары атқарылады, ол коммуналды-тұрмыстық 
көмірді тасымалдаушы вагондар санының қысқаруына әкеп соғады.

Осыған орай, жылыту маусымында көмірдің жетіспеушілігін және 
әлеуметтік шиеленісті болдырмау мақсатында, Ақсу ауданының 
әкімдігі қатты отынның қажетті мөлшерін көмір тұйықтары мен 
қоймаларынан алдын-ала жаз-күз мезгілінде сатып алу керектігін 
ескертеді.

«АҚСУ АУДАНЫНЫҢ ТҰРҒЫН ҮЙ КОММУНАЛДЫҚ 
ШАРУАШЫЛЫҒЫ, ЖОЛАУШЫЛАР КӨЛІГІ, 

АВТОМОБИЛЬ ЖОЛДАРЫ ЖӘНЕ ТҰРҒЫН ҮЙ 
ИНСПЕКЦИЯСЫ БӨЛІМІ» МЕМЛЕКЕТТІК МЕКЕМЕСІ.

Қыстың қамын 
жазда ойла

2023 жылғы 22 қараша күні аудандық әкімдіктің үлкен залында 
"Кеңес мүшелері мен мүдделі тұлғалар үшін қоғамдық монито-
ринг және бақылау жүргізу, бюджетті талдау бойынша дағдыларды 
қалыптастыру" атты семинар өткізілді.

Семинарға аудандық қоғамдық кеңес мүшелері, аудандық 
мәслихат депутаттары, жергілікті қауымдастық төрағалары, 
ауылдық округ әкімдері, мемлекеттік органдар өкілдері қатысты. 
Семинарды аудан әкімінің орынбасары К.Дәулетбекова жүргізді.

Жетісу облысының Қоғамдық кеңесінің төрағасы Қошанбеков 
Ерғазы Қошанбекұлы өзінің кіріспе сөзінде: 

- "Қазіргі таңда Қоғамдық кеңес Қауымдастық мүшелері жина-
лып отырған жиында ауданда, ауылдарда болып отырған өзекті 
мәселелерді көтеріп жатырмыз. Бізбен бірге «Тамшыбұлақ» 
қоғамдық бірлестігінің төрайымы Ж.Е.Тулемисова және 
«Қоғамдық бақылау туралы» сарапшы, жобаның үйлестірушісі 
Ә.Қ.Құрманғалиева да семинарға қатысуда",-деді.

«Қоғамдық бақылау туралы» сарапшы, жоба үйлестірушісі - 
Құрманғалиева Әлия Құдайбергенқызы өз сөзінде:

- "Қоғамдық бақылау объектілері - атқарушы мемлекеттік билік 
және жергілікті мемлекеттік басқару органдары, мекемелері, 
мемлекеттік органдар болып табылмайтын мемлекеттік меке-
мелер, квазимемлекеттік сектор субъектілері, дербес білім беру 
ұйымдары, қызметі қоғамдық мүдделермен байланысты орталық 
және жергілікті атқарушы органдардың функцияларын орын-
даушылар болып табылатын ұйымдар, сондай-ақ, Қазақстан 
Республикасының заңдарында көзделген өзге де қоғамдық бақылау 
объектілері" деп түсініктеме берді.

Қоғамдық бақылау субъектілері - Қазақстан Республикасының 
азаматтары, діни бірлестіктерді қоспағанда, Қазақстан 
Республикасының аумағында тіркелген коммерциялық емес 
ұйымдар, қоғамдық бақылауды Қазақстан Республикасының 
заңңдарына сәйкес жүзеге асыруға өкілеттік берілген өзге де 
субъектілер" деп семинар мағынасын кеңінен ашып берді.

«Тамщыбұлақ» қоғамдық бірлестігінің төрайымы Жанат 
Ерханқызы Тулемисова "Қоғамдық бақылау туралы" 2023 жылғы 
2 қазандағы Қазақстан Республикасының Заңының енгізілу тәртібі 
туралы түсініктеме берді. 

"Осы Заң қоғамдық бақылаудың мақсаты, міндеттері мен 
қағидаттарын айқындайды, сондай-ақ, Қазақстан Республикасында 
қоғамдық бақылауды ұйымдастыруға және жүзеге асыруға байла-
нысты қоғамдық қатынастарды реттейді" деп түсініктеме берді.

Соңынан сұрақ - жауап алаңында Егінсу ауылдық округі бой-
ынша жергілікті қоғамдастықтың төрағасы – Құрманғалиев 
Нұр Дәулеткелдіұлы, Қапал ауылдық округі бойынша жергілікті 
қоғамдастықтың төрағасы – Бармақов Сәбит Әбікенұлы ауыл 
тұрғындарын мазалайтын сауалдарды қойып, тиісті жауаптарды 
алды. 

Семинар соңында жергілікті қауымдастық төрағалары Жетісу 
облысының Қоғамдық кеңесінің төрағасы Қошанбеков Ерғазы 
Қошанбекұлы және Ақсу аудандық Қоғамдық кеңестің төрағасы 
Мұсабаланов Ғабит Ахметқожаұлының қолынан куәліктерді алды.

Ербол СЫМХАНОВ.

«Ардагерлерді ардақтайық» 
партиялық жобасы аясында Ақсу 
ауданы, Қарасу ауылдық округ әкімі  
аппаратының және Қарасу Бас-
тауыш партия  ұйымы, жастар ісі 
жөніндегі әдіскер - нұсқаушысының 
ұйымдастыруымен  "Қарты бар 
елдің - қазынасы бар",-демекші 
Кеңжыра, Еңбек ауылдарындағы 
жалғыз басты  қарт кісілерге 
қыстық отын түсіріп, көмек 
көрсетілді.

«Бақытты отбасы» 
партиялық жобасы аясын-
да Б.Сырттанов ауылдық 
округі, Б.Сырттанов ауылдық 
дәрігерлік амбулаториясының 
фельдшері Қалтаев Жасұлан мен 
Б.Сырттанов Бастауыш партия 
ұйымының хатшысы Асылхан 
Мақпал көпбалалы  отбасыларға 
дәрігерлік кеңесі мен көшпелі 
медициналық тексерулер 
жүргізілді.

Жансүгіров ауылының дене 
шынықтыру кешенінде «AMANAT» 
партиясы Ақсу аудандық  фи-
лиалы мен «Aqsy jastary» фи-
лиалы бірлесе  «Спорт - сенің 
серігің» атты мектеп оқушылары 
арасында аудандық волейбол 
жарысының ашылу салтанаты 
өтті.

Жарысқа 11  команда қатысып,  
қорытындысы бойынша I орынды 
Е.Сиқымов командасы, II орын-
ды Ю.Гагарин командасы, ал, 
жүлделі ІІІ орынды Е.Жайсаңбаев 
командасы иеленді. 

Сондай-ақ, жарыста үздік ойын-
шы, үйлестіруші, шабуылшы 
атанған спортшылар, жеңімпаз 

атанған командалар  кубок, медаль 
және бағалы сыйлықтармен мара-
патталды. 

Жарыстың негізгі мақсаты - 
оқушылар арасында волейбол 
ойынын насихаттау, аталған спорт  
түрімен жүйелі түрде айналысу-
ларына жол ашу, ойыншылардың 
деңгейін анықтау, облыстық 

жарыстарға аудандық құраманы 
жасақтау және мектеп оқушылары 
арасында салауатты өмір салтын 
насихаттау, бұқаралық спортты 
дамыту.

Жангүл ЕРБОЛАТҚЫЗЫ,
аудандық партия 

филиалының эксперті.

Қарты бар елдің - қазынасы бар

"БАҚЫТТЫ ОТБАСЫ" 
партиялық жобасы 

аясында

"СПОРТ - СЕНІҢ СЕРІГІҢ" атты аудандық 
волейбол жарысы

Заң қоғамдық бақылаудың 
мақсаты, міндеттері мен 

қағидаттарын айқындайды

ҚОҒАМДЫҚ КЕҢЕС ОТЫРЫСЫ

Төрт мезгілдің бірі - күз айы. Күз 
берекесімен келіп, өзінің мол шашуын 
шашып,  ел ырыздығын жинап алды. 
Күз берекелі де, мерекелі де жомарт 
айдың бірі. Алтын күздің  жомарттығын 
осындай белгісінен тануға болады. Сол 
себептен «Қарасу негізгі орта мектебі, 
мектепке дейінгі шағын орталығымен» 
коммуналдық мемлекеттік мекемесіндегі 
тәрбиешілер Э.Барлыбаева, Ж.Тоқбаева, 
Н.Байтенованың ұйымдастыруымен  
«Алтын  күз» атты ертеңгілік мерекесі 
сәтті өтті.  

Негізгі мақсатымыз - балаларға 
күз мезгілінің ерекшеліктері туралы, 
білімдерін жете түсіндіру. Күз көрінісіне 
байланысты ән, би, ойын арқылы сипат-
тап, жұмбақ, өлең арқылы байланыстыра 
отырып, сөйлеу дағдыларын дамыту. Со-
нымен қатар балалардың табиғатқа де-
ген сүйіспеншілігін ояту және табиғатты, 
қорғау, аялау сезімдерін қалыптастыру. 
«Алтын  күз» атты ертеңгілік мерекесі ме-
рекеге сай безендіріліп, көрнекіліктеріне 
жемістер, көкөністер, суреттері пайда-
ланылды. Алтын күздің негізгі кейіпкері 
күз аруы болды. Мектепалды даярлық 
тобы алты оқушы мен балабақшадағы 
«Гүлдер» тобы жиырма бес балапан-

АЛТЫН КҮЗ 
де келіп жетті, баршаңызды алтын 
күз мерекесімен  құттықтай отырып, 
Сіздердің назарларыңызға "Алтын күз" 
атты ертеңгілігімізді тарту етпекпіз. Бұл 
мерекеге балалар өз өнерлерін аянбай 
қызықты өткізді. Күздің кереметтілігі 
соншалық, күз байлығына кенелген-
дей болдық. Күзде біздің дастарханы-
мыз дәнді дақылға, көкөністерге, жеміс 
- жидектерге толы болады, бірақ осы 
байлыққа жету үшін көп еңбек ету керек. 
Балалардың мерекелік «Алтын күз» атты 
ертеңгілік өте жақсы  аяқталды. Сөзімнің 
соңында балаларымыз отбасының жы-
луымен, отбасының бақытына кенеле 
берулеріңізге тілектеспін,-дей келе мына 
өлең шумақтарымен аяқтағым келеді.

Берекелі бақ дәулет,
Арта түссін тойланып.
Сау болыңдар қонақтар!
Келгенше күз айналып.
Қош - сау болыңыздар!

Н.БАЙТЕНОВА,
«Қарасу негізгі орта мектебі, 

мектепке дейінгі шағын 
орталығымен» коммуналдық 

мемлекеттік мекемесінің 
балабақшадағы  «Гүлдер» тобының  

аға тәрбиешісі.     

дарымен «Алтын күз» атты ертеңгілік 
кешіне балақайлар белсенді түрде 
қызыға да, қуана да қатысты. Алтын 

күз мерекесіне жиналған қонақтар, ата 
– аналар, өздеріңізге белгілі дәстүрлі 
түрде жылда асыға күтетін күз мерекесі 

«Әкім бол, халқыңа жақын 
бол!»,-деген аталы сөз тегін 
айтылмаған. Қарапайым 
халықпен тығыз байланыс орна-
тып, олардың мұң - мұқтажы мен 
жанайқайын тыңдайтын басшы-
лар баршылық. Мысалы, біздің 
Ақсу ауданының Сарқан ауда-
нымен шектесетін шалғайдағы 
шағын ауылдық округ 
Жаңалықты шып - шырғасын 
шығармай, айрандай ұйытып, 
абырой, атағын асқақтатып 
ұстаған, жиырма жылдан аса 
басқарған округ әкімі Мұсанов 
Берік Асылбекұлын айтуға бо-
лады. Ол кісінің аса тәжірибелі, 
ел басқаруда ысылған 
адам екенін жақсы білеміз. 
Берік Асылбекұлы ешқашан 
марапатқа, мақтауға мұқтаж 
болмаған және соларға қайтсем 
де қол жеткізем деп жанын 
салмаған адам екенін ауылдас-
тары да жақсы біледі. Соны-
мен қатар округ әкімі – алғаш 
әкім болған жылдан бастап – 
ақ, зейінділігімен, жігерлігімен, 
тиянақтылығымен көзге түсіп, 
топ жарса, бүгінде толысып, 
зейнеткерлікке жақындаған 
шағында іскер де білімді ма-
ман, беделді де талапшыл бас-
шы өзінің бастаған ісінен артқа 
қайтқан емес. Бұндай азаматты 
атақ та, мансап та, даңқ та өзі 
іздеп табатыны белгілі. 

Өзінің сайлауалды 
бағдарламасы бойын-
ша жұмыссыздықты жою, 
жастардың демалыс уақытын 
өткізетін орындары мен 
көшелерді жарықтандыру, ау-
ылды абаттандыру, тағы да 
басқа сан салаларға назар ау-
дарып, нақты нәтижелерге қол 
жеткізген екен. 

Берік Асылбекұлын аудандағы 
ауылдық округ басшыларының 
ішінде ең тәжірибелісі, әрі 
жасы үлкені болғандықтан 
әріптестері өздерінің төрағасы 
деп сый - құрмет көрсетсе, 
биыл аудан әкімінің орынбаса-

ры болғанша аудандық партия 
ұйымын басқарған Дәулетбекова 
Күләйхан Тұрсынбекқызы сол 
кездегі "Nur Otan" партиясының 
бастауыш партия ұйымдарының 
арасындағы облыстық 
байқауларға қатысуды Берік 
Асылбекұлына сеніп тапсы-
рып, ол жақтан сенімді ақтап, 
жүлдемен оралғанын да 
көзіміз көрген. Яғни, саясатты 
жаңғақтай шағып, одан қалса 
шаруашы-лықты да ұршықша 
иіретін  Берік Асылбекұлы ел - 
халықтың әлеуметік жағдайын 
жақсарту жолындағы тыным-
сыз атқарған еңбегін бағалап, 
ауыл тұрғында-ры да жақсы 
құрметтейді. Біріншіден, идео-
лог, екіншіден, шаруагер бас-
шы елдің рухын көтеретін іс 
- шараларға басымдық бере 
отырып, шаруаның алдыға жыл-

Еселенген жұмыс нәтижесімен 
еленді. Қол жеткен жетістіктер 
паш етілді. Жоғарыда 
айтқанымыздай білікті басшы, 
ауылдың арда азаматын атақ 
та, мансап та, даңқ та өзі іздеп 
тауып жатқанын байқадық. 
Атқарған жұмыстарын 
халық бағалап, Қазақстан 
Республикасының Президенті 
Қасым-Жомарт Тоқаевтың 
2023 жылғы 16 қазандағы 
Жарлығымен жақында 
кеудесіне «Ерен еңбегі үшін» 
медалін тақты. Бұл еңбектің 
еленгені деп білеміз. 

Біз де Берік Асылбекұлына 
әркез абырой биігінен көріне 
беруіне тілектестігімізді білдіріп, 
мақтағанды ұнатпайтын 
ағамызды мақтауымызды осы 
арадан тоқтатайық дедік.

Ербол СЫМХАНОВ.

жуына баса 
мән береді. 
С о н д ы қ т а н 
а у ы л д а ғ ы 
б а р л ы қ 
ж ұ м ы с т а р 
у а қ ы т ы н д а 
о р ы н д а л ы п 
ж а т қ а н ы н 
көреміз. 

А у ы л д ы ң 
о рт а с ы н д а ғ ы 
гүл бағын 
айтсаңызшы.

Ел басқару 
ісі қашанда 
үлкен жауапкер-
шілікті талап 
ететін жұмыс. 
Өзі басқаратын  
а у м а қ т ы 
к ө р к е й т у , 
ө р к е н д е т у 
Берік Асылбек-
ұлының бас-
ты міндеті 
саналды. Ал, 
а т қ а р ы л ғ а н 
ж ұ м ы с т ы ң 
бағасын халық 
беретіні анық. 

ӘКІМ БОЛ, ХАЛҚЫҢА ЖАҚЫН БОЛ!

Қуатбеков Данияр Мажитович 2023 жылғы 27 қарашадағы 
Ақсу ауданы әкімінің өкімімен Ақсу ауданы әкімі аппаратының 
мемлекеттік сатып алудың бірыңғай ұйымдастырушысы 
бөлімшесінің басшысы болып тағайындалды.

Бұл туралы аудан әкімі Тынышбаев Берік Тынышбайұлы аудан 
әкімінің аппарат жиыны алдында айтып, құттықтап, таныстырды.

Қуатбеков Данияр Мажитович 1994 жылы 13 мамырда Алматы 
облысы, Ақсу ауданы, Жансүгіров ауылында дуниеге келген.

 Жоғары білімдері бар: 2016 жылы Ө.А.Жолдасбеков атындағы 
экономика және құқық академиясын «Құқықтану» мамандығы бой-
ынша, 2022 жылы Д.Қонаев атындағы академиясын «Жергілікті 
мемлекеттік басқару» мамандығы бойынша бітірген.

Еңбек жолы:
2018 жылы «Ақсу ауданының жолаушылар көлігі және автомо-

биль жолдары» бөлімі мемлекеттік мекемесінің инспекторы.
2019 жылы «Қарашілік ауылдық округі әкімі аппараты» 

мемлекеттік мекемесінің бас маман - салық инспекторы.
2020 жылы «Ақсу ауданы әкімінің аппараты» мемлекеттік 

мекемесінің ұйымдастыру, мемлекеттік-құқықтық бөлімшесінің бас 
маман – заңгері.

2021 жылы «Ақсу ауданы әкімінің аппараты» мемлекеттік 
мекемесінің персоналды басқарудың бірыңғай қызметі (кадр 
қызметі) бөлімшесінің басшысы.

2021 жылдың  10 қазанынан 2023 жылдың 24 қарашасына 
дейін «Қарашілік ауылдық округі әкімі аппараты» мемлекеттік 
мекемесінің бас маман іс жүргізушісі болып қызмет атқарған.

Жанар АУБАКИРОВА.

ТАҒАЙЫНДАУ
ЕҢБЕК ӘРҚАШАН ЕЛЕНЕДІ,

ЕР ҚҰРМЕТКЕ БӨЛЕНЕДІ

Барлыбек Сырттанов атындағы 
орта мектебі, мектепке дейінгі 
шағын орталығымен" коммуналдық 
мемлекеттік мекемесінде қараша 
айының 25 күні "Алаш" әдеби 
сыйлығының лауреаты, арынды ақын, 
көрнекті жазушы, қарымды қаламгер 
- Арасанбай Жексенбекұлы Естеннің 
70 жас мерейтойына арналған 
"Аумаған арынды Ақсу ағысынан" атты 
шығармашылық кеш өтті. 

Қазақ жерінде тұратын әр адамның 
қасиетті борышы - ата-мекенін, елін, 
жерін, сүюі, мәдениеті мен тілін сақтап, 
қастерлеуі тиіс. Қазақстанның әрбір 
жасы өз өлкесінің көрнекті ақындарын, 
жазушыларын, тарихи тұлғалардың 
өмірдеректерін, шығармаларын зерт-
теп, білім қоржындарын толықтыруға 
міндетті әрі борышы. Отанды сүю - 
арда азаматтарын, тарихи естеліктерді 
кеңінен насихаттап, құрметтеу - өз 
өлкесінен басталады. 

Іс - шараның  мақсаты - әдебиеттанушы, 
арынды ақын, көрнекті жазушы, "Алаш" 
әдеби сыйлығының лауреаты, қарымды 
қаламгер – Арасанбай Жексенбекұлы 
Естеннің шығармашылығымен таны-
стыру. Әдебиет саласына қосқан еңбегін 
бағалап, шығармаларын  өскелең 
ұрпаққа кеңінен насихаттау. 

   Бүгінгі кеш Арасан ауылының ғана 
емес, сонымен қатар Ақсу елінің жас 
өрендері үшін де айтулы күн болды. 
Оған себеп, қазақтың мақтанышы, 
қарымды қаламгері – Арасанбай 
Жексенбекұлы Естеннің  70 жас ме-
рейтойына орай, Ақсу ауданының білім 
бөлімінің ұйымдастыруымен аудандық 
оқушылардың арасында «АУМАҒАН 
АРЫНДЫ АҚСУ АҒЫСЫНАН» атты 
байқау ұйымдастырылған болатын. 
Байқау 3 номинация бойынша сырт-
тай өтті. Қазылар алқасының құрамы 
– жоғары санатты ұстаздар, ақын- жазу-
шылар, БАҚ өкілдері есебінен құрылған 
болатын. Әділқазы алқалары жүзден 
жүйрік шыққан жұмыстарды бағалап, 
әділ бағаларын берді.

Айтулы кешке Ақсу аудандық білім 
бөлімінің басшысы Жексенбаев Ай-
дынбек Құмарбекұлы, Қазақстанның 
еңбек сіңірген қайраткері,айтыскер 
ақын Айтақын Бұлғақов, жазушы, 
ғалым, философия ғылымдарының 
докторы, Қазақстан Жазушылар 
одағының басқарма мүшесі Нұрдәулет 
Бәбиханұлы Ақыш, Халықаралық жазу-
шылар одағының мүшесі, белгілі ақын 
- Қайрат Бестібаев, Қазақстан Жазу-
шылар одағының басқарма мүшесі, 
әрі Жетісу облыстық филиалының ди-
ректоры, Қазақстан Республикасының 
"Мәдениет саласының үздігі" ақын -  
Жангелді Немеребай қатысты.

Шығармашылық кештің шымылдығын 
Ақсу аудандық білім бөлімінің басшысы 
Жексенбаев Айдынбек Құмарбекұлы 
құттықтау сөзімен ашып, арынды 
ақын, қарымды қаламгер - Арасанбай 
Жексенбекұлы Естенге шапан жауып, 
"Алғыс хатын" тапсырды. Қазақтың 
маңдайына біткен  ақын, қарымды 
қаламгер, қазақтың мақтаныштары - 

АРАСАННЫҢ 
МАҚТАНЫШЫ – 

АРАСАНБАЙ ЕСТЕН!
Нұрдәулет Бәбиханұлы Ақыш, Айтақын 
Бұлғақов, Қайрат Бестібаев, Жангелді 
Немеребай шығармашылық кештің иесі 
- Арасанбай Жексенбекұлы Естенге 
жүрекжарды тілектері мен ізгі лебіздерін 
білдіріп, жырдан шашу шашты. 

"Ақсудың кәусар бұлағы" атты арнау 
номинациясы бойынша Бас жүлде - 
Айдарұлы Арнұр - Егінсу орта мектебі.  
100 мың ақшалай сыйлық. Жетекшісі: 
А.Акишева, І орын - Ағынқызы Гүлден - 
Көшкентал орта мектебі. 75 мың ақшалай 
сыйлық. Жетекшісі: С.Абылайханова, 
ІІ орын - Нұрғажы Құндыз - Тарас орта 
мектебі. 50 мың ақшалай сыйлық. 
Жетекшісі: Ж.Ереншинова, ІІІ орын - 
Қанатқызы Ақмоншақ - Б.Сырттанов 
орта мектебі. 25 мың ақшалай сыйлық. 
Жетекшісі: Р.Ақсубаева, ІІІ орын - 

Тұрғанбек Ақерке - Матай орта мектебі. 
25 мың ақашалай сыйлық. Жетекшісі: 
Болатқызы Самал, Ынталандыру - 
Мұхамеджан Назерке - Қ.Мұқашев 
мектебі. 15 мың ақшалай сыйлық. 
Жетекшісі: А.Жексембинова, Ынталан-
дыру - Байғали Ажар - Ғ.Орманов мектебі. 
15 мың ақшалай сыйлық. Жетекшісі: 
М.Джаксыбаева.

 "Тас жарған ерте көктейді" атты эссе 
номинациясы бойынша - Бас жүлде - 
Исбек Айқын - Кеңжыра орта мектебі. 
100 мың ақшалай сыйлық. Жетекшісі: 
А.Жаңабаева, І орын Кәрімхан Жансая 
- Егінсу орта мектебі. 75 мың ақшалай 
сыйлық. Жетекшісі: А.Акишева, ІІ орын 
- Мұқаметәлі Айжан - Қызылағаш орта  
мектебі. 50 мың ақшалай сыйлық. 
Жетекшісі: С.Сапирова, ІІІ орын - Исатай 

бөлімінің басшысы Жексенбаев Айдын-
бек Құмарбекұлы "Ыбырай Алтынса-
рин" төсбелгісін табыстады. 

Жазушы, ақын, Халықаралық «Алаш» 
әдеби сыйлығының лауреаты, «Құрмет» 
орденінің иегері Арасанбай Естеннің 70  
жас мерейтойына арналған «Аумаған 
арынды Ақсу ағысынан» атты аудандық  
байқауға атсалысып, белсенділік 
танытқаны үшін Салиева Динара 
Бақтыбайқызы - Ақсу ауданының білім 
бөлімінің әдіскері, Акашева Әсел, 
Ақсубаева Раушан, Ақжанова Сая, 
Лесхан Арайлым, Жатақбаева Сая, 
Құрақбаева Әйкерім, Нұрбек Бал-
жан - ЖШС "Dream&Desire директоры 
Д.Насипованың атынан "Алғыс хатпен" 
марапатталды. 

Мерекелік іс-шара өте жоғары 
деңгейде өтті. Іс – шара бастал-
май тұрып, қонақтарды ақ кимешекті  
әжелер шашу шашып,   қазақтың ұлттық 
аспабы – домбырамен күмбірлетіп, 
«Адай», «Еркесылқым» күйлерімен ор-
кестр қарсы алды.  Жетекшісі: Арасан 
мәдениет үйінің қызметкері: Әлімқан 
Мұқият. Келген қонақтар Алаш зия-
лысы қоғам қайраткері, реформатор, 
Ата Заңның негізін қалаушы- Бар-
лыбек Сырттанұлының тас мүсініне 
арнайы тағзым етті. Мектебіміздің 
9-сынып оқушылары Маратқызы Ару-
жан мен Ақылбекқызы Зерде ұлт 
мақтанышының өмірдеректері мен 
атқарған еңбектерін келген қонақтарға 
таныстырды. Шығармашылық кешті 
авторына арналған кітап көрмесі және 
зейнет жасындағы, тәжірибелі де 
білімді, білікті ұстаз -  Ахметжанов Ал-
тай Есімжанұлының ұлттық құндылыққа 
толы қолөнер бұйымдарынан көрме 
ұйымдастырылды. Іс – шара барысында 
қазақ тілі мен әдебиеті пәнінің мұғалімі 
Ақсубаева Раушан Жұмағалиқызы 
дайындаған мерекелік шағын концерт 
өтті. Концертте ақынның сөзіне жазылған 
2-сынып оқушысы Нұраш Қайырбек 
«Біз бақытты балдырған» , Әлімқан 
Мұқият «Баянжүрек», Мұқиятқызы 
Розаның орындауында «Жеңімпаздар 
жыры» атты әндер шырқалды.  9 «Ә» 
сынып оқушылары ұлттық нақышта  би 
билеп, патриоттық әндер шырқады. 
Үздік жұмыстарымен көзге түсіп, 
жүлделі орын алған оқушылардың 
жұмыстары «Аумаған арынды Ақсу 
ағысынын» атты жинаққа шығарылып, 
кеш соңында әр номинация бойынша 
Бас жүлдеге ие болған Тоқан Нұрай, Ис-
бек Айқын, Айдарұлы Арнұр жинақтың 
тұсаукесер мәртебесіне ие болды. 
Байқауға қатысқан және көрермендерге 
ақынның жыр жинақтары таратылды. 
Айтулы іс - шараны ұйымдастырған 
Ақсу ауданының білім бөліміне және 
жүлдегер оқушыларды дайындаған 
жетекшілеріне шексіз алғысымызды 
білдіреміз. Шығармашылық кеш тарихи 
сәттерге толы болды және бұл іс – шара 
болашақта да өз жалғасын таппақ. 

Раушан АҚСУБАЕВА,
Барлыбек Сырттанов атындағы 

орта мектебінің қазақ тілі мен 
әдебиеті пәнінің мұғалімі. 

Зере - Ғ.Орманов мектебі. 25 мың ақшалай 
сыйлық. Жетекшісі: М.Джаксыбаева, Ын-
таландыру - Әбдуалиқызы Гүлзира. 15 
мың ақашалй сыйлық.  М.Әуезов мектебі. 

"Сырлы сурет сыр шертер" атты ко-
микс номинациясы бойынша Бас жүлде 
- Тоқан Нұрай - Б.Сырттанов атындағы 
орта мектебі 100 мың ақшалай сыйлық. 
Жетекшісі: Р.Ақсубаева, І орын - Жанат-
хан Жаннетта - Көшкентал орта мектебі. 
75 мың ақшалай сыйлық. Жетекшісі: 
А.Гүлшаш, ІІ орын - Елшібай Ернұр - 
Кеңжыра орта мектебі қанжығасына 
байлады. 50 мың ақшалай сыйлық.  
Жетекшісі: А.Жаңабаева.

Мерекелік іс-шара барысында 
мектебіміздің білімді де тәжірибелі, ар-
дагер ұстазы - Байтоғымова Қарлығаш 
Нұрмұханқызына  Ақсу ауданының  білім 

21 қараша күні "Молықбай 
Байсақұлы" атындағы мәдениет үйінде 
Ақсу  ауданының  ішкі  саясат, мәдениет, 
тілдерді дамыту және спорт бөлімінің 
мемлекетік тапсырысымен «Ақсу ау-
даны халқының құқықтық мәдениетін 
арттыру, қоғамда сыбайлас жемқорлық 
пен құқық бұзушылықтың алдын 
алу, құқық бұзушылықтарға "нөлдік" 
төзімділікті  қалыптастыру» жобасы ая-
сында сыбайлас жемқорлықтың алдын 
алу мақсатында «Жас ұрпақ» қоғамдық 
бірлестігінің ұйымдастыруымен "Пара-
сатты отбасы" байкауы өткізілді. 

Байқауға аудан бойынша 11 отбасы 
өтінім берді. Байқаудың мақсаты - от-
басы құндылықтарын сақтау, сыбай-
лас жемқорлыққа қарсы бағытта бала-
ларына тәлім - тәрбие бере отырып, 
Отанына адал қызмет ететін өскелең 
ұрпақтар тәрбиелеу. 

Байқау үш кезеңнен тұрды. 
1. Парасатты отбасының өзін – өзі 

таныстыруы; 
2. Сыбайлас жемқорлық 

қылмыстарын кіргізе отырып жас 
ұрпаққа, отбасына дұрыс тәрбие 
беретін бейне ролик көрсету;

3. Сахналық қойылым. 
Жүзден жүйрік шыққан "Ақын Сара" 

мәдениет үйінің атынан қатысқан Са-

тыбалдиндер отбасы Бас жүлдені 
жеңіп алып,  30 мың ақшалай және ар-
найы сыйлыққа ие болды.

Жүлделі І орынға Суықсай ауылдық 
мәдениет үйінің атынан қатысқан 
Жүнісовтар отбасы қол жеткізіп, 25 
мың теңгенің сертификаты мен бағалы 
сыйлықты еншіледі.

Осы байқаудың ІІ - орындық жүлдесін 
өнерлі жастармен тайталасып, үлгі 
көрсетіп, жастары 70 – 80-ге таяса да 
сахнаның сәнін кіргізіп, жас ұрпаққа са-
налы тәрбие көрсеткен Б.Сырттанов 
ауылдық округінен Матембаева Све-
та апамыз бен Қарашілік ауылдық 
округінің әжелер кеңесінің төрайымы 
Құмарбекова Төлеухан апамыздың 
жанұясы қанжығаларына байлап,  20 
мың теңге және бағалы сыйлықпен 
марапатталды. 

Қалған барлық отбасыларға 10 мың 
теңге ақшалай және бағалы сыйлықтар 
табысталды.

Байқау әділ өтіп, көрермен қауым 
ризашылықтарын білдірді. Осындай 
байқаулар көбірек ұйымдастырылса 
деген ниетте тарқастық. 

 Гүлім ДӘРІБЕКҚЫЗЫ, 
аудандық мәдениет үйінің 

әдіскері. 

"ПАРАСТТЫ ОТБАСЫ" байқауы

Мен Тікеңді (Тілеуханды) со-
нау өткен ғасырдың алпыс 
үшінші жылынан  бері  білемін. 
Дәл сол  жылы қазан айының 
31-і күні сол кездегі аудан 
орталығы Ақсудың ең ұзын Ле-
нин көшесінің бойындағы Әскери 
Комиссариаттың алдына бүкіл 
ауданның әскерге  шақырылған 
жастары жиналған едік. Ығы - 
жығы ел. Жас жігіттер, шығарып 
салушылар, қыз - келіншектер, 
бала-шаға. Біреуді біреу біліп  
жатқаны шамалы. Қимай қоштасу, 
жылау - сықтау.

Түс қайта 5-6 ПАЗикке тиел-
ген жігіттер ауылды артқа тастап  
жолға шықтық. Жанымда  шілтиген 
ғана ашаң жүзді, қою қоңырқай 
бұйра шашты балаң жігіт отыр. 
Алабұртып отырған көңілім, оған 
айтарлықтай назар да аударма-
дым. Сөзді өзі  бастады:

- Қайдансың?
- Тасбекеттен
- Мен осы Ақсуданмын. Алтын-

сарин (қазіргі Мамания) атындағы 
мектептің 11 - класын биыл 
бітіргем. Осындағы пансион-
интернаттың  түлегімін. Өзін  осы-
лай таныстырып өтті.

- Мен Чапаев атындағы  
мектепті аяқтағам. Үйім Тасбекет-
те. Қазір соның үстін басып өтеміз. 
Дос - туыстармен дұрыстап 
қоштаса да  алмаймын - ау. Ав-
тобус  тоқтар дейсің  бе. Алғашқы 
таныстығымыз осылай басталған. 

Ашық, бапты үні көңілге 
қонымды. Жәй сөйлей отырып 
пансион - интернаттың біраз 
өмірімен таныстырды. Оның 
сабырлылығы маған да әсер етті. 
Алабұртқан көңіл саябырсып, өз 
- өзіме келдім. Мен де біраз шер 
тарқаттым. Сөйтіп отырып Тасбе-
кеттен өтіп, батысқа  қарай ПАЗ-
иктер зымырап берді.

Үштөбеде бірер күн болып, 
вагондарға тиелдік. Тағы да жа-
нымда сол Тілеухан. Қайда бара  
жатқанымыз белгісіз. Бірер күннен 
соң Семейді басып  өттік.  Бета-
лыс белгілі болды. Шығыс жақ. 
Сібір. Қақаған аяз. Ну орман. Сол 
кездегі Сібір туралы түсінігіміз 
осындай.

Әр жерде біртіндеп қалдырып  
жатыр, қатарымыз сиреп бара-
ды. Міне, Новосібір. Одан да 
өттік. Екеуміздің жұбымыз жа-
зылар емес. Ақсулық біраз жігіт 
осы қалада түсіп қалды. Басшы-
ларымыз сержанттар. Краснояр 
деген  сөз шықты. Енисей өзенінің  
бойындағы Краснояр қаласына  
баратынымыз белгілі  болды.

Ауылдан 31 қазанда шығып 
едік, 7 қараша күні таңғы 3-4-те 
Красноярдың вокзалына келіп 
жеттік. Апыр-топыр үстін бре-
зентпен жапқан 2-3 мәшинеге 
тиеліп, тағы жолға шықтық. 
Қалың тайганың арасымен жүріп 
отырып,  таң сібірпен атып келе 
жатқан сағат 7-ге таман келер 
жерге де  жеттік, секіріп түсе 
бастадық, Мен жерге түскен соң 
соңымнан секірген біреу баш-
пайымды оңдырмай мыжып 
кеткені, қарасам сол Тілеухан. 
Не болды?- дедім. Мыжып кеттің 
ғой, “Е, үш жылға шыдасақ, 
аяғыңның ауырғаны да басылар, 
-дегені. Алдағы ұзақ үш жыл еске 
түскенде көңілім құлазып сала 
бергені. Карантин кезеңі екі айға  
созылды. Бәрі орысша. Оншақты 
қазақ бармыз, әскери сабақтар, 
жаттығулар ауырлау тиіп жүр. 
Бәріміз сап-сары ала киінгенбіз. 
Менің бойым ұзын. Басқа қазақтар 
1,70-тің  мөпшері, маған титен 
гимнастеркінің он шақты сары 
түймесі бар екен. Басқалардікі жа-
сыл сұр. Мақтанбаймын ба баяғы, 
мен командир -  4-мін, сендер жәй 
солдатсыңдар деймін ғой. Шы-
нында да Ақсудың қыздары мы-
наны бастық, бізді  жәй солдаттар 
деп ойлайды-ау мына сары-ала 
түймені көргенде,-деп Тілеухан 
онан сайын қыздырып қойды. 
Сары түйменің бәлесі көп екен. 
Күніне екі рет әлгі түймелерді 
пышыпдап тазалау керек екен. 
Сөйтіп, ыза болып отырсам, Тікең  
келіп, ханай командир,-деп онан 
сайын  ашуландырғаны. 

- Бүйтіп бастық болғаны бар 
болсын. Құртшы  көзіңді,-дедім. 
Ол мырс етіп, тайып тұрды. Екі - 

ТАЛАЙ ЖУРНАЛИСТІҢ 
Ұ С Т А З Ы

дегендей, өзара күбірлеседі. 
Үш ғасырға бергісіз үш жылда 

өтті. Ауылға келдік. Тікең екеуміз 
Жансүгіровте қызметтеміз. Мен 
мектепте, ол редакцияда. Кезде-
се қалсақ кеу - кеулесіп  каламыз. 
Сібірдің 50° аязы, ну тайгасы еске 
түседі. Мен 70-ке, 75-ке толғанда 
Тікең суретіммен бірге очерктер  
жариялады. Ризамын. Дос болса 
осындай болсын. 

Сондай  күндердің бірінде: Тіке, 
сен менің өмірімді бес саусағыңдай 
білесің. Маған өзің туралы 
бірдеңе айтсаңшы,-дегенім. Сон-
да оның айтқаны мынау: Өзіңмен 
бірге әскерде өткізген үш жылды  
қосқанда еңбек өтілім (стаж) 46 
жылдың ар жақ - бер жағы екен,– 
деп  бастады әңгімесін ол. 

- Соның 34 жыл 4 айы 
журналистік қызметте болдым. 
Сол жылдардағы  қызықтар мен 
қиналған сәттерді айтып берейін. 

Бұл окиға колға калам алған 
алғашқы бір - екі жылда болды-
ау деймін. Кабинетте отыр едім, 
редактордың қабылдау бөлмесінде 
отыратын хатшы келіншек: Сізді 
бастық шақырады,-деді. Редак-
тор Майнұр Қоңырбаева апай 
керемет тамаша, әділ адам бола-
тын. “Тілеухан сен Сағабүйенге 
барып кел. Сондағы бала 
бағының жағдайымен таныс.  
Тәрбиешілермен, бастығымен 
сөйлес. Бүлдіршіндердің жатын 
орны, тамағы, т.б. жәйларын көр, 
бара көресің ғой,-деді. Жолға 
шықтым. Ауылға да келдім, науқан 
кезі. Шілде – тамыз айы болса ке-
рек қателеспесем. Кеңседе адам 
жоқ. Бала бағы қай жақта деп 
сұрап алып, солай бет алдым. 
Меңгерушіні тауып алдым. Ара-
лап көріп шықтық. Жасы 50-дің 
мөлшері, байсалды әйел екен. Ай-
тып жатыр. Ет, сүт, көкөніс сирек 
беріледі. Жатын орын тар. Кейбір 
балаларды екіден жатқызамыз. 
Олай болмауы керек. Балалар  
дәретханаға барса да тәрбиешілер  
бірге жүргені. Тесігі үлкен. Түсіп 
кете ме деп шошимыз. Тағы 
бірталай жәйттарды айтты. Есімде 
қалғаны осылар. 

Естіген, көргендердің  негізінде 
қатырып отырып сын жаздым. Бір 
жетідей уақыт өтті. Ол кезде газет 
аптасына үш рет шығады. Бастық 
шақырған екен. Мақаладағы 
кемшіліктерді меңгерушінің өзі 
айтты ма,-деп сұрады редактор. 
Шаруашылық басшысы мен парт-
ком хатшысы. Біріншіге арызда-
ныпты. Газеттегі шылғи өтірік. Бұл 
мәселе бюрода қаралады. Түстен 
кейін сағат 2-де райкомға кел. 

Бюроны кім көрген. Зәрем ұшты. 
Қатты қобалжыдым. Редактор 
екеуміз бюроға бардық. Алдымен 
осы мәселе қаралады екен.

Кабинет іші тымырсық. Үлкен 
үстелді айнала бюро мүшелері 
отыр. Бірінші хатшы Мәжен 
Өнербеков сабырлы, өте маңғаз 
адам екен. Дауыс көтермей, баппен 
сөйлейді, шаруашылықтың партия 
ұйымынан сын мақала шындыққа 
жанаспайды  деген хат түсті. Соған 
Сіз не айтасыз?-деді редакторға. 
Апайымыз бұрын аупарткомда хат-
шы болған, адуынды, сөзге шешен 
адам болатын.

Газеттегі мақаланың әр абза-
цын оқып, осыны айтқан бала бағы 
меңгерушісі осында отыр. Өтірік 
десе мен бұл сөзді айтқаным жоқ 
десін деп тоқтады. Меңгеруші өзі 
айтқан сөзден тайқып кете алма-
ды. Бюродан көйлегім малмаңдай 
су болып шықтым. 

Келесі оқиға бұдан да қызық,- 
деді Тікең әңгімесін жалғастырып.

- Жаңағы бюродан 3 - 4 жыл 
өтті-ау деймін. Сағат ертеңгі 10-
ның кезі. Хатшы келіншек бастық 
шақырады,-деді. Жазған құлда 
жазық бар ма, жетіп бардым. 
Бастық апай емес, басқа адам. 
Мектеп сенде ғой,-деді.

Иә дедім. Осы бетіңмен 
аудандық оқу бөлімінің (ол кезде 
осылай айтылатын) бастығына 
бар. Адам қосып береді, арыз тек-
серуге барасың.

- Мақұл.
Оқу бөлімінің бастығы жағдайды 

түсіндірді. Бір мектепті атады. 
Арызқой бар екен. Ауданға да, 
облысқа да арыз жазады. Үш рет ко-
миссия келіп тексерді. Анықталған 
ештеңе жоқ. Мектепті қойып, 
аудандық оқу бөлімінің жұмысынан 
береке кетті. Осыған сабақ бола-
тындай газетке бір материал керек. 
Тексерген комиссиялардың хатта-
маларын да, беремін,-деді. 

Жанымда оқу бөлімінің әдемі 
бір әдіскері бар. Жанағы мектепке 
келдік. Арыз иесімен сөйлестім. 
Орта жастан асқан адам сияқты. 
Арыз жазу дертіне шалдыққандай. 
Педұжым әбден зәрәзап болған. 
Жанағы кісінің атын естісе бөгелеқ 
тиген жылқыдай мазалары кетеді. 

Әңгімелесу, естіген, көрген, хат-
тамалар бар, бәрін негізге ала оты-
рып  “Қырқ бір жақ, қыңыр бір жақ” 
деген сын мақала жазылды. 

Бір жеті өтті ме, өтпеді ме, хатшы 
келіншек келіп тұр.

Не болды, - деймін.
- Әлгіннен бері бастық іздеп 

жатыр, осы уақытқа дейін қайда 
жүрсіз, - дегені. Бастыққа бардым. 

- Біріншінің қабылдау бөлмесінен 
қоңырау шалды. Жүгір, Ғалым 
Тұрғамбаевқа бар, - деді.

- Не мәселе екен. – Білмедім, 
барсаң айтар, - деп бастығымның 
өзі сасқалақтап отыр. Бүлдірген 
ештеңем жоқ сияқты. Неде болса 
мақалаға байланысты шығар деген 
ойға келдім. Аупарткомға жеткен-
ше қобалжумен болдым. Бірінші 
күнде шақырмайды ғой.

Біздің идеология бөлімінен адам-
дар қатысады. Екі - үш жерге со-
лармен бірге сенде қатыс деп 
шығарып салды. Қобалжып келіп, 
марқайып шықтым.

Ол кезде бастауыш партия 
ұйымдарында есеп беру - сай-
лау жиналыстары деген бола-
тын. Жауапты науқан. Бұл шараға 
аупарткомның ұйымдастыру бөлімі 
жауапты. Кезінде сол бөлімде 
нұсқаушы болғанда мұндай шараға 
талай шапқылағанмын. Сол науқан 
басталғанда біріншінің өзі қатаң 
ескерткен. Қандай сын, кімнің аты-
на айтылмасын газетте ашық жа-
зылуы керек деген. 

Осы нұсқауды басшылыққа алып, 
жиналыстарға қатысып жүрміз. 
Бұл жиналыстарға міндетті түрде 
аупарткомнан, не ауаткомнан бір 
жауапты қызметкер қатысады.

Осындай жиналыс аудандық 
милицияның (қазір полиция) бас-
тауыш партия ұйымында да бо-
лып, оған ауатком төрағасы, тілші 
ретінде мен қатыстым. Төраға 
орыс, жиналыстың ресми жағы 
орысша болғанмен, сөйлеушілер 
қазақша сөйлеуде. Қаншама 
коммунист талай сынды айтты. 
Сотқа түскен материалдар сауат-
сыз дайындалатыны сөз болды. 
Осыған орай сөз алған милиция 
бөлімі бастығының орынбасары 
соттағылардың өздері сауатсыз, 
бар бәлені бізге жабады дегені.

Осы жиналыстан есеп жазғанда 
жаңағы сынды айтқан капитанның 
аты-жөнін атап, бұл жиналысқа ау-
атком төрағасы Бәленбаев қатысты 
деген мақала газетке шықты.

Төрт - бес күннен кейін аудандық 
соттың төрағасы шақырады. Бар-
дым. Ісініп, шатынап отыр екен. 
Әй-шәй жоқ, Сіз соттағылар сауат-
сыз деп неге жазасыз? – деп шарт 
ете қалды. Бұл сөзді айтқан мен 
емес, милиция бөлімі бастығының 
орынбасары, милиция капитаны 
Бәленбаев айтты деп жазылған га-
зетте деп барынша сабырлы жауап 
бердім.

- Мақаланың соңында Сіздің 
фамилияңыз тұр. Басқа ештеңе 

білмеймін, жазған Сіз, ісім Сізбен 
болсын, - деп кіжінді. Шығып жүре 
бердім. Бір бәлеге қалдым-ау деп 
ойлап келемін.

Редакторға келіп жағдайды 
айттым. Біріншімен сөйлесіңізші 
дедім. 

Бастығым желкесін қасып, 
ертең сөйлесемін,-деді. Мен де 
маза жоқ.

Ертесінде бірден ауатком 
төрағасына кірдім. Ол: Ничего, 
ему позвоню, – деп шығарып 
салды. Оған көңілім көншімей, 
бастығыма келіп, біріншімен 
сөйлесіңіз деп отырып алдым. 
Сөйлесті. Ескертеміз десе керек. 
Бәрі тыныш. Екі - үш айдан кейін 
сот төрағасы басқа жаққа ауысып 
кетіпті.

Мына оқиға 2000 жылдың ар 
жақ, бер жағында болған. Электр 
жарығы бірде бар, бірде жоқ. “Раз-
ница” деген бәле шықты. Үйдегі 
электр есептегіш пен орталық 
есептегіштің айырмасын ел 
төлейтін болды. Жұрттың бәрі на-
разы. Айқай - шу. Осы “разницаға”  
орай бірінен соң бірі үш сын жаз-
дым.

Бір күні сыйлас бір жігіт: 
Тілеухан, мен саған бірдеңе 
айтайын. Электриктер саған 
тісін қайрап жүрген сияқты. 
Біреулерінің сөзінен байқап 
қалдым, - деді. Мені қайсысы біліп 
жатыр деп мән бермедім.

Наурыз айы болу керек, анда 
- мында қар бар. Жұмыстан 
қайтқанда ымырт үйіріліп  калады,  
жаңағы әңгімеден кейін  екі-үш күн 
өтті ме, өтпеді ме, апақ-сапақта 
үйге қайтып келе жатқанмын. Бір 
бұрылыста екі шынтағымнан екі 
кісі ұстап алғаны. Тоқтаған жоқпыз, 
алға қарай жүріп келеміз. Үш дос 
қолтықтасып келе жатқандаймыз. 
Жасырып қайтейін шошып кеттім. 

- Енді “Разница” туралы мақала 
жазба. Әйтпесе, қиын болады,- 
деді де екеуі екі жақа бөлініп 
кетті. Орнымда тұрып қалыппын. 
Тізем қалтырап барады. Бес - он 
секундтан кейін өз - өзіме келдім. 
Құрысын “Разницаны” қойдым. 
Бірер айдан кейін разницаға ақша 
төлеуде тыйылды. Неде болса 
заңға “Томпақ”  болса керек. 

Тілеухан осылай деп тоқтап, 
ойланып қалды. Мен де 
естігендерімді ойша қорытып от-
ырмын. 

- Бір - екі қызық жәйді айтайын, 
- деді ол. Облыстық деңгейдегі 
бір байқауға қазылар алқасының 
мүшесі болдым. Ондайларға ақша 
төленеді екен. 

- Кешкі сағат 6 - ға дейін банкіден 
шот ашыңыз. Бүгін ашпасаңыз 
ақша ала алмай қаласыз, - деді 
оқу бөлімінің маманы. Жүгіріп 
банкіге бардым. Шот ашу үшін 
1000 теңге керек екен. Қалтамда 
небәрі 700 теңге бар. Жетпейді, 
шот аша алмайтын болдым-ау 
деп қынжылдым. Менен кейін 
тұрған қыз бала қажет ақшаны 
ұсына қойғаны. 

- Кімсің әкем, - деймін оған кви-
танция қолыма тиген соң.

- Сіз аға журналиссіз. Біздің 
мектепке келіп, кездесу болған. 
Содан Сізді танимын, - деді әлгі 
бойжеткен. Алғысымды айттым. 

Енді бір қызық қалада бол-
ды. Үш жылдан бері Астанада 
тұрамын ғой. Осы таяуда дәрі - 
дәрмек алуға тура  келді, рецеп-
те екі түрлі дәрі жазылған. Екеуін 
қатар алуға тиын-тебенім жет-
пей калғаны. Біреуін ғана алып, 
бұрыла бергенімде соңымда 
тұрған қыз (әлде келіншек) міне, 
дәріңіз, деп жаңа менің ақшам 
жетпеген дәріні ұсынды. 

- Сен кімсің, қарағым? – дедім, 
- Мен Ақсуданмын, Сізді та-

нимын,  журналиссіз. Біз оқыған 
мектепке келгеніңіз есімде,-деп 
күлімсірейді. 

- Бұл айтқандарым кезінде мені 
қобапжытып, мазамды алып,  
қажет десең мені шошытқан, 
ұйқымды бұзған деректер. Жап - 
жақсы очерк жазғаныммен ештеңе 
болмағандай, солай болуы тиіс 
дегендей, жәй ғана амандасып, 
мән бермеген 2 - 3 адамды да 
білемін. Мінезі солай шығар. Мен 
туралы жазғаныңызды оқи оты-
рып, қатты тебірендім. Әуелі жы-
лап та алдым, деген кейіпкерлер 
де болды. Ондайларға шын риза-
мын. 

Тілеуханның осы әңгімелерін 
оқырмандар назарына ұсына от-
ырып, оған зор денсаулық, ұзақ 
өмір тілеймін. 

А.АЙТБАЕВ, 
аудандық Ардагерлер 
алқасының төрағасы. 

үш шақырым жерде жаттығу-оқу  
корпусы бар. Барғанда, қайтқанда 
жүгіртіп қояды. Бір күні ымыртта 
әрі  тоңып,  әрі  тіңкелеп казармаға  
титықтап жетсек, клуб жақтан  
құйқылжыған, “Қамажайдың” үні 
шығады. Әлгі он қазақ  алып  ұшып  
жетіп бардық. Үрмелі трубамен 
құйқылжыпын тұрған өзіміздің 
Тікең. Біздің еңсеміз көтеріліп  
қалды. “Міне, қазақтан да осындай 
өнер шығады”,-деп масаттандық 
басқа ұлттардың алдында. Әлгілер 
бұл  қайдан бұл аспапты үйренген 

Қабылдау бөлмесінде бір сары 
қыз отыратын. 

– Сіз Есеболатовсыз ғой, - деді.
- Иә, дедім, 
- Кіре беріңіз, тосып отыр.
- Е, келдің бе, хал жақсы ма,-деп 

отырған қалпында аман - саулық 
сұрады.

Дауысы жұмсақ, қабағы қатулы 
емес. Ептеп қобалжуым басылай-
ын деді.

- “Қырқ кісі бір жақ, қыңыр кісі 
бір жақ” деген мақал сияқты 
қалыптасқан сөз қазақта бұрыннан 
бар ғой. Сен соны қысқартып 
бас-аяғын жұп - жұмыр етіп,  
“Қырқ бір жақ, қыңыр бір жақ” 
деп тақырып қойыпсың. Өте 
жақсы жазылған. Арызқойды, 
білдірмей бауыздапсың. Бұл 
мақаланы барлық мектептердің 
педагогикалық ұжымында 
талқылауға тапсырма бердім. 

Қазақстан  Журналистер одағының мүшесі, Ақсу ауданының 
"Кұрметті азаматы",  баспасөз саласында 34 жылдан астам 
еңбек етіп, талай ақсулық жасты журналистиканың  қыр - 
сырына баулыған ардагер - журналист Тілеухан ЕСЕБОЛАТОВ  
80 жасқа толды. Ардагер ағамызды осы  мерейлі мерекесімен 
құттықтай отырып, замандасы 60 жылдай бір ауылда 
қатарлас еңбен еткен  Амангелді Айтбаевтың мақаласын 
оқырмандар  назарына ұсынуды жөн көрдік.       

РЕДАКЦИЯ АЛҚАСЫ.

Көшім өтіп барады Белтоғаннан,
Ұзап кетіп барамын, ел, қоғамнан.
Уақыт шіркін дегенін істетіп ап,
Сызып тастап жатыр ма, ой санадан.

Қарап қоям артыма жалтақ - жалтақ,
Шаң ілескен қалмайды, арпақ - тарпақ.
Туған жерді қия алмай, көзде мұнар,
Шөкімдей боп қалды ауыл, ара алшақ.

Қия алмай барамын, мекенімді,
Тыға қойсам бойдағы секемімді.
Туған жерім, ел - жұртым аман бол деп -
Тілек ниет бұлт боп тұр, сән шөкімді.

Сары ауыз балапан боп, жетіліп ем,
Қарақанат боп ұшқам, кекілім кең.
Сарытауға қараймын, Қоянкөзге,
Баурайында бөргезі секілді мең.

Қобдалы бөктерлері гүл терген жер,
Созылып жатыр сән боп, құба бел кер.
Мал салған қиян бетке сүрлеу ізге,
Шықпай ақ, самайымнан жосыды тер.

Ақсуым арқыраған ақ көбікті,
Қарасам нұрын көктен күн төгіпті.
Жынысын тау бөктер мен бел белестің,
Құс шолған, қалыңдарын аң сөгіпті.

Белтоғанда әулие емші баба,
Тәу етті, тілек тілей ой мен сана.
Ел жұртым,туған жерім аман болсын,
Аман болсын бар ұрпақ, бала - шаға.

Шіркін менің борпылдақ дала шаңым,
Бірге ілескен таң кеште ала таңым.
Түйіріңді сағынып еске аламын,
Ауылым - қымбат мекен аула маңым.

Қарасам жол жиекте ошағаным,
Тікенін жиып апты, қошақаның.
Айырылмай қоярын қайдан білсін,
Жал, кекілге жиып апты, қасқа атың.

Сылдырлап, сыбырлайды қайнар бұлақ,
Кеттің бе? дей ме екен, меннен жырақ.
Жауап сөз айта алдым ба, бұлағыма,
Қаншама берді маған тосын сұрақ.

Жер шалғай емес білсем, қазір жанға,
Шығысқа қарап жатам, атар таңға.
Көрпесін қара түннің сыпырғанда,
Қарсы алам шапағыңды түскен маңға.

Бүйеннің көпірінен үңілемін.
Тас кеуде болсам дағы, үгілемін.
Толқындар дамылсыз аққан саған,
Еңкейіп, бүгілемін, үңілемін.

Суықсай өзен бойын қылып мекен,
Сұлуды серік қылған елім екен.
Қой тасым түйедей боп жусай шөккен,
Орнығып мызғымастай жатыр бекем.

Кең аңғар,бел белесті, көделі өзек,
Мыңғырған мал соңында жапа тезек.
Қаз, үйрек Бүйен суды мекен қылып,
Сабалайды судың бетін қанат кезек.

Сағынам, шын сағынам мекенімді.
Ысырып қояйыншы, секемімді.
Дәлел ғып, әлі талай жыр жазамын,
Өзіңді сүйетін ұл екенімді.

Ақтөбе, Ащыбұлақ, Баласазым,
Суықсай жоқ сендерге өкпе - назым.
Сүйемін тау беліңді, жазығыңды,
Өткен сәттер тамаша қыс пен жазым.

Қарасу бойыңдағы қарасазым,
Былқылдап жатыр айтып маған назын.
Бойыңа ат арқандап, бұзау баққам,
Су бойлай жүзген сән ғып, үйрек, қазың.

Сағыныштан туған бір, жыр секілді,
Ішімде бұйығы бір, сыр кетілді.
Алай - дүлей ішімде дауыл жүріп,
"Балапан жыр" болып тұр, бір кекілді.

Жерұйықты қия алмай, көшіп барам.
Тырналды ма? Ашыды іште жарам.
66 - қыс жаз, күз, көктем өткен,
Тағы қанша бар екен, жылдар сараң.

Кеп тұрам ғой, сағынсам емес шалғай,
Кіндігімді жеріме кетім, байлай.
Ұзай алмай жүресің байланған соң,
Жаяу жерде, көңілің көкті самғай.

Көрінеді ақ мұздақ сеңгірлері,
Көрінеді Бессала үңгірлері.
Қора жайлау өзіңмен тілдесемін,
Естілген соң Қора өзен күңгірлері.

Ешкіөлместің үңілем қыратына,
Отырып ап, көліктің құла атына.
Шыңбұлақ, Тамшыбұлақ, Баянжүрек -
"Тау ару" өрмелермін қыратыңа.

Сонан соң саған жетем, туған мекен,
Саған жетем тал, қайың, ағаш жөкем.
"Белтоғаннан" асқан соң кеуде керіп,
Қуалаймын болса бойда, өкпе секем.

 Мұхаметсапа ҚАЛИХАНҰЛЫ.
Ащыбұлақ ауылы, 14 қыркүйек, 2020 жыл.

Көшіп барам
ЖЕРЛЕСІМІЗ МҰХАМЕТСАПА ҚАУЫСОВ - 70 ЖАСТА!

артылатын ол қазақ әдебиетіне 
аударма ісін қолданды. 

Ақын өз естелігінде: «Аударма 
қазақ  әдебиетінің қорын молай-
тады. Қазақ оқушысын өсіреді, 
қазақ жазушыларын оқытады. 
Қазақ оқушылары жалғыз 
өзінің Бейімбет, Қалқаманын 
ғана оқып, қамалып отыруға 
қанағаттанбайды. Олар Горь-
кийдан бастап татардың 
Ғалымжанын, өзбек, қырғыз, 
түркмендердің жан-жақты 
әдебиетінің барлығын да 
оқығысы келеді. Біз осы тілекті 
орындауымыз керек» деген бо-
латын. Халықтар әдебиетінің 
жедел дамуы тікелей аударма 
арқылы жүзеге асатынын сол 
заманда - ақ Ілияс Жансүгіров 
талай-талай мінберлерден ай-
тудан жалыққан емес. Қазақ 
балаларының болашағын 
ойлаған ол аударма ісіне білек 
сыбана кірісті. 

1930 жылдары қазақ 
әдебиетіне енген аударма-
да жеткен жетістіктер төбе 
көрсетсе біз бірден Ілияс 
Жансүгіровтің ерен еңбегін 
атамай өте алмайтынымыз. 
Сондықтан қаламгер алғаш 
орыс ақын - жазушыларының 
туындысын аудара бастады. 
Орыс тілін кешірек меңгерсе 
де шығарманың мәні мен 
мағынасынан аттамай, өзін 
сүйсіндірген шығармаларды 
қазақша сөйлетті. 

1929 жылы В.Маяковскийдің 
«Лениншілдер» атты өлеңін 
қазақ тіліне аударды. 1930 
жылы аталмыш шығарма 
«Жаңа әдебиет» журналына 
жарияланып, ойлы оқырмандар 
жылы қабылдады. Сол сәттен 
бастап ақын А.С.Пушкиннің, 
М.Ю.Лермонтов, И.Крылов, 

ІЛИЯСТЫҢ АУДАРМАШЫЛЫҚ 
ҚЫЗМЕТІ

«МНОГО СИЛ, ТАЛАНТА, ВДОХНОВЕННОГО ТРУДА ОТДАЛ ЖАНСУГУРОВ ПЕРЕВОДЧЕСКО-
МУ ДЕЛУ.  ПЕРЕЧЕНЬ ЭТОТ СВИДЕТЕЛЬСТВУЕТ О ШИРОТЕ ВОСПРИЯТИЯ МИРА ПОЭТА».

ИЛЬФА ИЛЬЯСОВНА.
Н.Некрасов, Г. Державин, М. Горь-
кий, Д.Бедный, В.Маяковский, 
И.Уткин, А.Жаров, Н.Тихонов, 
А.Крайский, А.Безыменский, 
В . Р о ж д е с т в е н с к и й , 
М.Зощенконың және А.Тоқай, 
А.Лахути шығармаларын қазақ 
тіліне аударды. Ілияс Жансүгіров 
аударма жасауда көбіне 
А.Пушкиннің, М.Лермонтовтың, 
Н.Некрасовтың шығармаларына 
қалам тербеді. 

Міне, сол сәтте қазақ совет 
әдебиетінде аударма жасау 
арқылы Ілияс Жансүгіров талай 
қазақ балаларын орыс, татар, 
өзбек ақын-жазушыларының 
шығармаларымен сусындатты. 
Солардың бірі  А.С.Пушкиннің 
шығармаларын аударуда басты 
мақсат - нақтылық пен көркемдік 
болды. Оны жүзеге асыруда ақын 
қазақ тіліне аударуда түпнұсқадан 
барынша ауытқымауға тырысты. 
Мысалы:     

Толпою нимф окружена                  
Нимпа тобы қоршауында

Стоит Истомина; она                       
Тұр сахнада Истомина;

Одной ногой касаясь пола               
Бір аяқпен жерде жылжып,

Другою медленно кружит               
Бір аяқпен айналар жай

И вдруг прыжок, и вдруг летит,      
Эол үрген мамырындай,

Летит, как пух от уст Эола;             
Бірде ұшып, бірде ырғап,

То стан совьет, то разовьет,             
Бір бірігіп, бір жазылып,

И быстрой ножкой ножку бьет.      
Аяқты аяқ қағып лып - лып.

Әрине, Эол мен Нимфа 
қазақ поэтикасынан емес және 
олардың орнын қазақтың қиял-
ғажайыптарымен ауыстыра 
алмайсың. Алайда түпнұсқадағы 
ойды дәлме - дәл, нақты, көркем, 

тұсы еді. 
А.С.Пушкиннің қайтыс 

болғанына 100 жыл толуына 
орай «Евгений Онегин» рома-
нын Ілияс, уақыттың аздығына 
қарамастан, 1936 жылы 6 айдың 
ішінде қазақ тіліне аударады. 
Ильфа Ілиясқызының сөзімен 
айтқанда, бұл «Ілиястың аудар-
ма саласындағы істеген ерлігі». 
Пушкиннің образын, рухын, сөз 
атауларын, сонымен қатар өлең 
шумағын, ұйқастарын автордың 
өз үлгісімен беру әр ақын - 
жазушының қолынан келе 
бермейтін іс. Мысалы:

Любви все возрасты покорны;       
Махаббат жас талғамайды,

Но юным девственным серд-
цам     Қыз, бозбала жүрегіне.

Ее порывы благотворны,               
Сүю, серпін тиер жайлы,

Как бури вешние полям:                 
Жазғы желдей соққан гүлге.

Бұл жерде аудармашы 
түпнұсқадағы кейбір сөздерге 
қазақша дөп балама тауып, 
толық мазмұнын берген.

Әдебиет әлеміне интернацио-
налдық байланысты мықтап 
орнатқан Ілияс Жансүгіров 
қазақ совет әдебиетінің көш 
ілгері басуына мол ықпал етіп 
қана қоймай, басқа ақын - 
жазушыларға үлгі көрсете білді. 

Міне, біз бүгінде өскелең 
ұрпаққа ақын мұрасының 
аудармашылық қабілетінің 
қаншалықты жоғары екенін 
айтып, талай туындыны 
қазақша тудыртқан ақынның 
шығармашылығын кеңінен на-
сихаттауымыз керек. 

Ақбөпе МАМЫРАЕМОВА,
Ілияс Жансүгіров әдеби 

музейінің қор сақтаушысы. 

балама сөздермен жеткізген.
Жансүгірдің Ілиясы талғамы 

биік оқырмандар үшін ұлы 
жазушылардың туындыла-
рын қазақшаға аударуды 
ақындық парызы деп білген. 
Бұл қазақ әдебиетінің дамуына, 
ілгерілеуіне, өсуіне көп ықпал 
етті. Қазақ әдебиетін дамытуды 
осындай аудармалар арқылы 
жүзеге асыруға болатынын ол 
терең түсінді. Тіпті, Ілиястың 
аудармаларының ішіндегі ең 
бағалысы - әлемнің алтын 
қазынасының төрінен орын 
алған «орыс өмірінің энцикло-
педиясы»

Пушкиннің «Евгений Оне-
гин» романын түгел аударып, 
үлкен іс тындырды. Бұл – Ілияс 
Жансүгіровтің аудармашылық 
өнерінің қарыштап дамыған 

Қазақ әдебиетінде өзіндік 
қолтаңбасын, соңынан мол мұра 
қалдырған Ілияс Жансүгіровтің 
шығармашылығы жайлы таңды 
таңға ұрып айтуға болады. 
Жалпы, әдебиеттің көкейкесті 
мәселелерін, жаңаша жанр ту-
дырту арқылы қазақ әдебиетінің 
әлеуетін арттыруда көп еңбек 
сіңірген Ілияс Жансүгіров екені 
анық.   

Ақын, публицист, аударма-
шы Ілияс Жансүгіров туған 
әдебиетінің тағдырына көп 
алаңдап өтті. Елім деп еңіреп, 
жерім деп жар құлағы жастыққа 
тимей, елдің болашағы үшін, 
жас ұрпақтың білімді бо-
луы үшін Ілияс Жансүгіров 
аудармашылық қызметіне 
кірісті. Пайымы мен парасаты, 
ақылы мен кемелдігі бір басынан 

Тілді өркендету - баршаның 
ісі. Тіл - тек қарым – қатынас 
құралы емес, ұлтымыздың биік 
тұғыры. «Ана тілі дегеніміз – 
сол тілді жасаған, жасап келе 
жатқан халықтың баяғысын 
да, бүгінгісін де, болашағын 
да танытатын, сол халықтың 
мәңгілігінің мәңгілік мәселесі. 
Ана тілін тек өгей ұлдары ғана 
менсінбейді, өгей ұлдары ғана 
аяққа басады» деп Ғ.Мүсірепов 
айтқандай елдің болашағын, 
тілдің болашағын сақтау 
баршаның міндеті. 

Тіл әрбір азаматқа ана 
сүтімен, қанмен беріліп 
қалыптасады. Тіл – әр елдің, 
адамдардың рухани, мәдени 
байлығының дамуының құралы. 
Адамның қолында барлық зат-
тар тозады, ал тіл тозбайтын, ең 
қымбат мұра.Тілге құрмет болса 
- елге құрмет болады. 

Осыған орай, Б.Сырттанов 
ауылдық кітапханасында  «Жа-
сай бер, ана тілім - қазақ тілі»  
тақырыбында дөңгелек үстел 

ЖАСАЙ БЕР, 
АНА ТІЛІМ - ҚАЗАҚ ТІЛІ 

ұйымдастырылды. Оқырмандар 
а қ ы н - ж а з у ш ы л а р д ы ң  
шығармаларымен танысып, өз 
тілінді құрметтеуге, бағалауға  
бастайды. Өз тілінді  сақтап, 
ұрпақтан ұрпаққа мирас  болады.

Оқырмандардың ой - толғауы 
тыңдалып,тіл туралы асыл сөз, 
мақал - мәтелдері мен жыр-
шумақтары оқылды.

Мақсаты - оқырмандарға  ана 
тілінің қоғамдағы алатын орны 
туралы айтып жеткізу. Қазіргі 
қоғамдағы тіліміздің дәрежесін 
көтеру,ана тілін құрметтеуге 

шақыру және ана тілімізде 
ойлауға тәрбиелеу.

Біз білеміз ана тілі де-
сек, барлық өткен кеткеніміз 
есімізге түсіп, сөнгеніміз қайта  
жана түспек. Ана тілі десек, 
халқымыздың қазіргісі мен 
болашағы көз алдымызға 
келмек. Яғни, ана тіліміз 
арқылы халық тағдыры, ұлт 
болашағы өлшенбек. Тіліміз 
арқылы ұлттық мүддеміз бен 
мүмкіншілігіміз айқындалмақ. 

Демек, тіл тағдыры - ел 
тағдыры. Тілдің дамуы - елдің 
дамуы. Сөз соңында, айтарым,  
ана тілімізді құрметтейік,оның 
жойылып кетуіне жол бермейік, 
ата - бабамыздың бізге  қалдырға 
аманатына қиянат жасамай, 
туған тіліміздің өркендеуіне  да-
муына ат салысуларыңыз керек.

Назира АУБАКИРОВА, 
«АMANAT»  партиясының 

мүшесі, Б.Сырттанов 
ауылдық кітапханашысы. 

Әрбір адамның жүрегіне ең жақын бір 
адамы мен ыстық бір дүниесі болады. 
Бұл өзін дүниеге әкелген анасы және 
кіндік қаны тамған туған жері. Байқадық 
па, осы жерде әке деген сөз жоқ. Ал, 
негізінде мына әлемді анамыз көрсетсе, 
Отанды әкеміз береді. Яғни, асқар таудай 
әкеміз кішкене қазықты қай жерге қағады, 
сол жер бізге күш беретін туған жеріміз, 
тербелген бесігіміз болады. Ертеден келе 
жатқан нақылдардың ішінде «Отан отба-
сынан басталады» деген сөз бар. Осыны 
кім қалай түсініп жүр, осыған келейік. 

Отан деген не? Мен осы сұрақты 
көптеген жандарға қойдым. «Отан - менің 
ата-анам» немесе «Отан - менің бауыр-
ларым», «Отан - біздің туған жеріміз», 
«Отан - ол мемлекетіміз» деген жауап-
тарды алдым. Алайда, бәрібір көңіліме 
қонбады, неге? Өйткені, Отанның 
негізін құраушы адам өзін айтпай тұр. 
Егер де осы сұрақты маған қояр бол-
са, «Отан деген – мен және менің от-
басым!» дер едім. «Әлемді өзгерткің 
келсе, өзіңнен баста» демейді ме? Сол 
сияқты, Отан адамның өзінен бастала-
ды яғни жоғарыда айтқанымдай, әкенің 
қаққан қазығына айналған адамның өзі 
Отан, оның әкесі мен анасы, бауырла-
рын, жары мен бала-шағасын қосқанда 
үлкен Отанның кішкене бір бөлшегін 
құрайды. Сондықтан, Отан өзімізден, өз 
отбасымыздан, өз үйімізден, өз ауылы-
мыздан, өз қаламыздан, өз өңірімізден, 
өз аймағымыздан басталады.

Отансыз адам болады ма? Немесе 
дінсіз адам болады ма? Дінсіз адам бо-
лады дейміз-ау, бірақ Отансыз адам бол-
майды дейміз, дегіміз келеді де. Өкінішке 
орай, фактінің аты факті, өзімізден 
дәлелдер келтірер болсам, мысалы, 
өзін, өзінің өмірін, Құдай қосқан жарын, 
туған бала-шағасын құмар ойынға тігіп 
жіберген, әке-шешесін қарттар үйіне 
сүйреп апарып тастаған, Отанына 
опасыздық жасаған, елін тонап қашқан, 
өзге елде отырып, өз еліне сайраған, дінді 
жамылған экстремист пен террористі, 
тіпті «Елімізде әділдік жоқ, жұмыс жоқ, 
коррупциядан шаршадым» деген сыл-
таумен өзге елді пана тұтатын адамдар-
ды Отанын немесе дінін сүйеді деп айту 
қиындау. Себебі, «Отан сүю – иманнан» 
деген асыл сөз бар. Мен неге Отан мен 
дінді қатар айтып отырмын. Өйткені, От-
ансыз дінді, дінсіз Отанды көру түгілі, 
елестету мүмкін емес. Күні бүгінге дейін 
«Адамды сүй, Алланың хикметін сез» 
деген Абай атамыздан асып түскен адам 
жоқ. Сол сияқты, Отанды сүю адамның 
иманда. Мынаны жақсылап ұғынып 
алайық. Егер адамда иман болмаса, От-
анда дін болмайды. «Отансыз адам - ор-
мансыз бұлбұл» сияқты болса, «Дінсіз 
ел - діңгегі бос ағаш» болмақ. Қатты бір 
жел тұрса, орнынан ұшып кете беретін 
болады. Сондықтан, Отан адамға 
қаншалықты қажет, дін де соншалықты 
қажет. Себебі, адамды жаратқан Алла, 
ал оның діні махаббат. Яғни өзіңді сүю 
– Отанды сүю. Ал, ол қасиетті тек дін 
ғана береді. Тағы да қайталап айтамын, 
қандай аламан апаттардан өтіп жатса да, 
бірде-бір кемістігіне қарамастан, өз Ота-
нын шексіз сүю – мұсылманның шынайы 
иманынан. Мысалы, бұған Мұхаммед 
(с.ғ.с.) пайғамбардың туған жеріне де-
ген сүйіспеншілігі дәлелді факт. Бірде 
Меккеден Асыл әл-Ғұзали деген кісі 
(с.ғ.с.) пайғамбарға келеді. Сонда одан 
туған жері Мекке жайлы сұрап бастай-
ды. Асыл жайлап айта бастаған кезеңде, 
Алла Елшісі (с.ғ.с.): «Асыл, тоқтай 
тұршы! Жүрегім біраз тынышталсын» - 

ОТАН және ДІН 
дейді. Яғни туған жеріне деген сағынышы 
кеудесіне толғанынан жүрегі қатты-қатты 
соғып кеткен екен. Пайғамбардың (с.ғ.с.) 
Мекке жайлы: «Сен қандай әдемісің! Мен 
сені бәрінен де ерекше жақсы көремін. 
Егер халқым мені елімнен қумағанда, 
туған жерімнен ешқашан кетпес едім», 
– деп айтқаны бар. Дәл осы жерде на-
зар аударатынымыз, Пайғамбар (с.ғ.с.) 
туған жері Меккеден қуылса да, туған 
жерімен қоса, қуған елін де ешқашан жек 
көрмеді. Бізге жеткен тағы бір хадисте: 
«Өмірдің өткен кезеңіне өкіну, Отанға де-
ген сүйіспеншілікпен байлану және ескі 
достарға қамқорлықпен қарым-қатынас 
жасау – тектіліктің көрінісі» делінген. Ал, 
кешегі еліміз бен жерімізді қорғаған ба-
баларымыз бен қазақ зиялылары ше, 
өмірлерін босқа құрбан етті ме? Бір 
Міржақыптың өзін алсақ, «Оян қазағымен» 
өз дәуірінде барша халықтың махабба-
тын елге, жерге, дінге, білімге, ғылымға 
оятқан. Ал, қазақтың лирик мұзбалақ ақын 
Мұқағали ағамыз былай дейді:

Отан!
Сен болмасаң, не етер ем?
Мәңгілікке бақытсыз боп өтер ем,
Өмірден өксуменен кетер ем.
Құс ұясыз,
Жыртқыш інсіз болмайды.
Отансыз жан өмірінде оңбайды.
Өзін-өзі қорлайды да, сорлайды.
Тірі адамға - сол қайғы!
Күн көреді,
Әкесіз де, анасыз,
Өмір сүрер.
Әйелсіз де, баласыз,
Ал Отансыз -
Нағыз сорлы панасыз?
Білесің бе,
Отанның сен не екенін?
Екі өмір жоқ, әрине, жоқ екі өлім
Екі Отан жоқ.
Жалғыз Отан - мекенің! – деп ақиқық 

ақыннан артық түсіндірер кім бар? 
Сондықтан, Отансыз жетім, дінсіз 

бақытсыз боламыз. Алла жалғыз бол-
са, адам да, Отан да, ислам да жалғыз. 
Тек Отанның қадірін шетте жүргендер 
ғана біледі. Өмірін шетелдер де өткізіп 
жатқан кез келген адамнан Отаны жай-
лы сұраңыздар, жүрегінің түбі сыздап 
қоя береді, бірден көздеріне жас алады. 
Қалай десек те, Отан жүректегі иманмен 
қатар жанып тұратын от. Сондықтан, От-
анымызды қалай қадірлесек, дінімізді де 
солай құрметтей білейік ағайын. 

Отан мен дінді не үшін жақсы көруіміз 
керек? 

Біріншіден, Алла Тағала дәл осы 
ұлан-асыр жерді біздің, ата-анамыздың, 
бабаларымыздың туған жері етіп 
тағдырымызда белгілегені үшін. Біз тумай 
тұрып, бұлардың бірін де таңдамадық. 
Құдай тағдырға жазды, өмірге келдік, 
көзді аштық, көргеніміз осы жер, осы ел, 
осы ата-ана. Ал, мұны қабылдамаймын 
десек те, барар жері мен сүйген жарын, 
бала-шаға тапқанымен, бауырына басып, 
қазағым дейтін басқа бір Қазақстан табыл-
майды, іздесе де таппайды. Сондықтан, 
бұл Раббымыздың қалауы;

Екіншіден, осы Отанымызды қорғауда 
Алла деп жауға шапқан небір-небір ба-
тырларымыз, бөлшектенген елімізді 
бір жерге жиған небір-небір хандары-
мыз, әрқайсымыздың ата-бабаларымыз, 
әже-аналарымыз, бауырларымыз, бір 
сөзбен айтқанда, тарихымыз осы жерге 
жерленгендіктен. Тіпті, Алаш зиялылары-
нан бергі жерімізді жаудан қорғаған, кейінгі 

Ұлы Отан соғысында елді сақтау үшін жа-
нын қиған аталарымыз жерленген жер. 
Солардың арқасында сіз бен біз бүгінде 
шырт түкіріп, шалқып өмір сүріп жатыр-
мыз. Біліңіздер, Отан қорғауды, жердің 
мызғымастығын сақтауды дініміз жоғары 
бағалайтыны сонша, туған жерді қорғау 
міндетіне немқұрайлы қараған адамға 
Алланың өшпенділігі туралы үзілді-кесілді 
ескерту жасалады. Сондықтан, Отаны-
мызда Құдайдың рақымы бар, дініміздің 
мейірімі бар. Біз осыны жоғалтып 
алмайық, ең болмағанда ұрпағымыз біліп 
жүруі үшін, құлақтарына қағыс қылайық 
ағайын;

Үшіншіден, елімізде бір бақытсыздық 
немесе әйтеуір бір жамандық болған 
жағдайда, халқымыздың пейілі сол, 
қолындағысын ала жүгіреді яғни 
қиындықта біргеміз. Аллаға шүкір, көк 
байрағымыз көгімізде, діліміз бен тіліміз 
өркендеуде, дініміз бен дәстүріміз 
жаңғыруда. Өзімізді көршілес немесе озық 
елдермен салыстырмайық. Себебі, біздің 
ешқандай жеріміз олардан кем емес. Кем 
тұстар бізде ғана ма, барлық жерлерде, 
тіпті дамыған супер елдерде де бар. Одан 
да өз елімізді сүюді үйренейік. Өзге елдің 
қаңсығынан, өз елімізге таңсық болайық. 
Жаратушы бізді, біздің жерімізді жақсы 
көреді. Ендеше, Оны және Оның дінін біз 
де жақсы көрейік, ағайын!;

Төртіншіден, Қазақстан жапырақ жайған 
жеріміз, осы елде туылып, осы жұртта 
өсіп, осы жерде өніп жатырмыз. Яғни, 
біздің бала-шағамыз, отбасымыз, бауыр-
ларымыз, жақындарымыз, туғандарымыз, 
құдаларымыз, жекжаттарымыз, достары-
мыз, жарандарымыз, Алла разылығы үшін 
жақсы көретін туыстарымыз осы жерде 
өскені үшін. Ұлы Жаратушының жазуымен 
біз осында болуымыз керек, біз Отанға 
керекпіз, Отан бізге керек. Сол сияқты, дін 
де Отандай қажет. Отанды Отан қылатын, 
діні мен дәстүрін жалғайтын, тілі мен 
ділін дамытатын, мәдениеті мен тарихын 
қалыптастыратын біз. Мынаны түсінейік, 
Отан дегенде жүрегіміздің оттай жануы 
да өзімізде. Отанға махаббат, дінге құрмет 
те өзімізде. Сондықтан, Отан мен дін жай-
лы тарихи оқиғалар мен ұлы өсиеттер 
ұрпағымызға әр кештерде айтылатын 
әңгіме болсын. Отаным маған не берді де-
генше, Отан мен дінге не бердім дегенді 
ойлайық. Отанымыздың бар болғаны үшін, 
оны жақсы көру, дініміздің бар болғаны 
үшін, Алланы сүю адамгершілігімізден та-
былмаса, бұл ата-баба жолынан жырағы 
қалғанымыз.  

Сонымен, Отан мен дін үшін не істей 
аламыз, қандай қызметтерді атқара ала-
мыз? 

Біріншіден, Отан үшін әрдайым дұғада 
болу. Біліңіздер, бұл сүннет амал. Отаны-
мыз болса, біз бармыз, дініміз бар, Отаны-
мыз болмаса, біз де болмаймыз, дініміз де 
болмайды. Сондықтан, «Маған ғана бола 
берсін, маған ғана бере бер» дей бермей, 
басымызға бақ болған Отанымыз бен 
дініміздің бүтіндігіне дұға аямаңыздар, 
аянбаңыздар. «Көп түкірсе, көл болады» 
демекші, бұл дұғалар Алламен тілдесу, 
исламның есігін ашу; 

Екіншіден, Отан мен дін үшін бірге 
қадам басу яғни Алла Тағала біздерді 
бірлікке шақырса, «Жұмыла көтерген жүк 
жеңіл» демекші, Отанымыз үшін әрдайым 
бірге болу, бір істе болу. Қоғамға іріткі сал-
май, арандатуға ермей, ақылды шешім, 
саналы қамқорлық, сапалы істе болуы-
мыз керек. «Бүлік шығару адам өлтіруден 

де бетер» деген Құран Кәрімнің аятына 
тоқтауымыз қажет; 

Үшіншіден, Отанға опасыздық, дінге 
қиянат, елге обалдық жасамау. Тіпті 
қандай да бір қауіп төнсе де, Отанды 
тастап қашпау, қандай да бір шикілік ту-
ындаса, діннен безбеу. Әйтсе адамзат 
бәрінен ажырайды; 

Төртіншіден, еліміздегі ұятсыздықтар 
мен арсыздықтарға жол бермеу. 
Түсіндіріп тоқтат, қолмен тоқтат, барып 
тоқтат, ренжіп тоқтат, әйтеуір қандай да 
бір күнәнің түрін жасаушыға дұрыс жол-
ды көрсетуде ат салысу. Жалпы, әркім 
күнәдан өзін қорғаса, Отанын қорғағаны, 
дінін сақтағаны. Ал, егер әркім өзін 
дамытса, Отанын дамытқаны, дінін 
шарықтатқаны; 

Бесіншіден, «Тазалық – иманның жар-
тысы» дегендей, кішкене болса да Отан 
тазалығына үлес қосу. Бір ұлтжанды 
ағамыздың «Патриоттық подъезден ба-
сталады» немесе «Қасқайып Алматы-
да тұрсам да, еңкейіп елімде подъезд 
жудым» деген бір апайымыздың сөзі 
бар. Бұл дегеніміз, өзімізден бастап, өз 
үйімізге, өз подъезімізге, өз ауламызға, 
өз көшемізге бел бүгу, сыпыру, таза-
лау деген сөз. Тіпті, жолдағы жатқан 
тасты алып тастаудың өзі дінімізде 
сауап, Отанымызға үлес. Сондықтан, 
әрқайсымыз айналамызды таза ұстасақ, 
жүрегіміз де, Отанымыз да, дінімізде таза 
болады;

Алтыншыдан, өзіміздің мұсылман 
және қазақ екенімізді ұмытпау яғни 
дін мен дәстүрге берік болу. Ата 
дініміздің шаңырағын тік ұстап құлатпау, 
әжелеріміздің дәстүрін керегедей 
керу. Қазақ болып көк байрағымызды 
желбіретсек, мұсылман болып дінімізді 
көтере білейік. Өйткені бұл екеуі 
бабаларымыздың сүр жолы. Осы күнге 
дейін еліктегеніміз, желпілдегеніміз, 
адасқанымыз жететін шығар. Отанның 
ғана емес, ата дініміздің де патрио-
ты болайық. Біліңіздер, дініне берік 
адам, Отанына да берік бола алады. 
Сондықтан, дініміз бен дәстүрімізді, 
тіліміз бен ділімізді, мәдениетіміз бен 
идеологиямызды дамытайық.    

Дегенмен, Отанымызға ең бастысы не 
қажет, дінімізге ең маңыздысы не, осы-
ны білеміз бе? Тәуелсіздік, тыныштық, 
тұрақтылық, осы үштіктің қайсысы бірінші 
тұруы керек? Кезінде имам Разидан: 

- Дүниеде тыныштық қымбат па, 
тоқшылық қымбат па?» деп сұрайды.  

- Тыныштық маңызды - деп жауап 
береді.

- Оны қалай дәлелдейсіз? – дегенде, 
- Ауру қойдың алдына жем қойылса, 

жемін асықпай жей береді. Ал, енді 
сау қойдың алдына жем беріп, бірақ 
қарсысына қасқырды қойсаң, қанша аш 
болса да, алдындағы жемін жей алмай-
ды. Неге? Өйткені, жүрегінде қорқыныш 
бар – деген екен. 

Сол сияқты, осы үштіктің біреуі, мы-
салы тәуелсіз елміз, бірақ тыныш бол-
маса, елде тұрақтылық орнайды ма? 
Немесе тыныш жатқан елміз, бірақ 
тәуелсіз болмасақ, жүректе тұрақтылық 
болады ма? Біліңіздер, тұрақтылық 
тәуелсіздік пен тыныштықта ғана орнай-
ды. Мен айтқан болар едім, тәуелсіздік 
бағымыз, тыныштығымыз жанымыз, 
тұрақтылық тағымыз. Ендеше, жанымыз 
барда, бағымыздан да, тағымыздан да 
айрылмайық ағайын! 

Нұрлан АСАНОВ, 
«Ырыскелді қажы» мешітінің 

бас имамы, дінтанушы. 

Эхинококк (Жылауық құрт) – ерте  
уақыттан  белгілі аурулардың бірі 1833 
жылы ғалым  Зибольд  ауруды  өршітетін  
ішек  құртының  құрылысын микроскоп 
арқылы байқап, оның адам мен мал 
денесіне қандай зақым келтіретіндігін 
дәлелдеді.

Бұл ғалымның айтуы бойынша эхино-
кокк ауруының өзіне тән ішек құрты бар, 
оның ұзындығы 2-6 мм.

Ішек құртының денесінде ұсақ 
жұмыртқалары өсіп өніп жатады.

Эхинококктің ұрықтары ит, қасқыр, 
түлкі, тағы басқа аңдардың қиымен бірге 
ашық алаңға шығып қалады.

Эхинококкпен ауырып жүрген аңдар, ит 
адам, мал ішетін суды, ластайды.

Эхинококктың жұмыртқалары суда 12 
күн, ал «0» градус температурада 116 
күнге дейін өмір сүре алады.

Эхинококк ауруының ішек құрты адамға 
көбінесе ит арқылы тарайды, иттің 
ішегінде өмір сүреді, жұмыртқалары  не-
месе оның мүшелері нәжіспен бөлініп 
сыртқа шығады.

Сөйтіп топырақты, ішетін ауыз суды, 
шөпті, жайылымды және жұғысқан 

ЭХИНОКОККОЗ
(Жылауық құрты)

бөлмені, ыдыстарды ластайды.  
Оған басты себеп, жоғарыда адам және 

үй жануарлары эхинококктың онкосфера-
сын (жұмыртқасын) ішіне жұтып алады, 
осыдан кейін жанағы ұрығы өзінің сыртқы 
қабығынан арылып ұлтабардың қан та-
мырлары арқылы денеге тарайды. 

Эхинококк кистасы шар тәрізді дененің 
ішінде түссіз сұйықтық және ұсақ құм 
тәрізді эхинококкоз қоздырғыштары. 
Эхинококкпен көбінесе бауыр, өкпе 
ауырады(соңғы уақытта басқада түрлері 
кездесуде) ең жиі кездесетіні бауыр эхино-
коккозы. Эхинококкпен ауырған адам көп 
уақыт бойы жұмысқа жарамай мүгедек бо-
лады, ал операция жасатпай, дер кезінде 
емдетпей жүре  берсе  қайғылы  жағдайға 
душар болады. 

Осы аурумен ауырған малды сойғанда 
жарақаттанған мүшелері, өкпе-бауырын 
далаға иттерге тастайды.Оны жеген ит 

арқылы ауру адамға, басқа малдарғы та-
райды. 

 Эхинококк ауруының екі түрі бар, бірінші 
түрін гидатидозный эхинококк (жылауық 
құрты), екінші түрі альвеококкоз деп ата-
лады. 

Эхинококк ауруы бастапқыда ешқандай 
белгі бермейді. Тек эхинококктың кистасы 
(жылауығы) үлкейгенде, бауырда ісік пай-
да болады. Ауырған адамның денесінің 
температурасы 38-39 гр, бауыры сыздап  
ауырады. 

Ал, эхинококктың өкпеден болатын 
түрімен ауырған адам жөтеліп, кейде 
қан аралас қақырық түкіреді. Эхинокок-
коз қоздырғышы барлық іш құрылысқа 
жайылып және одан әрі асқынуы мүмкін. 
Эхинококкоз мәселесі, медициналық 
мекемесінің ғана емес, ветеринарлық 
мекемесіне де тікелей қатысты.

1. Алдымен иесіз қанғырып жүрген 

бұралқы иттерді құртып отыру керек.
2. Шаруашылыққа керек иттер мен жеке 

меншіктегі иттерді уақытымен дәрігерлік 
тексерістен  өткізіп, жиі-жиі дегельминти-
зация  жасап отыру керек.

3. Малды күні бұрын дайындалған арна-
улы орынға қасап жасайтын жерге сойып, 
оның эхинококк ауруымен жарақаттанған 
өкпе, бауыр тағы басқаларын итке таста-
май құрту керек.

4. Мал шаруашылығында жұмыс істеп 
жүрген шопандар, бақташылар, тері тірсек 
жинайтын, жүн өндеу фабрикасының 
жұмысшылары, мал дәрігерлері жылына 
екі рет дәрігерлік тексеруден өтуі керек.

5. Ал эхинококктан сақтанудың 
бірден бір жолы жеке бастың жанұяның 
ұқыптылығына байланысты. Кейбір 
адамдар балалар итті сылап сипап сүйіп, 
одан кейін қолын жумай тамақ ішеді.  

Осы жоғарыда айтылған шараларды 
бұлжытпай орындаса ғана эхинококк ау-
руы таралмайды.

А.СЕҢКІБАЕВА,
  аудандық Санитариялық - 

эпидемиологиялық бақылау 
басқармасының маманы.

МАМАН КЕҢЕСІ

ИМАНДЫЛЫҚ ИІРІМДЕРІ

«Ауылшаруашылығы жануарларын 
бірдейлендіру жөніндегі деректер база-
сын қалыптастыру және жүргізу және 
одан үзінді көшірмелер беру қағидасын 
бекіту туралы» Қазақстан Республика-
сы   Ауылшаруашылығы Министрінің 2010 
жылғы 2 маусымдағы №367 Бұйрығына 
өзгерістер енгізу туралы» 2023 жылғы 19 
қазандағы №362 Бұйрығы қабылданғанын 
хабарлайды.       

"Қосымша Ауылшаруашылығы 
жануарларының базасын кеңейтуге 
көмектеседі, әрбір жануар иесі (ШҚ, 
ЖШС, ЖҚШ және т.б.) өз малына түгендеу 
жүргізе алады. Осының арқасында 
ветеринарлардың ветеринариялық-
профилактикалық іс - шараларды уақтылы 
және толық көлемде жүргізуге мүмкіндігі бо-
лады", - деп хабарлады Ауылшаруашылығы 
Министрлігі. Қосымша смартфонда он-
лайн және офлайн режимінде жұмыс 
істейді. Интернет болмаған жағдайда, 
бағдарлама желіге қосылғаннан кейін 

Tort tulik мобильдік қосымшасы
деректер жаңартылады. Бағдарлама 
арқылы ветеринариялық төлқұжат алуға 
болады және болашақта малды сатып 
алу-сату, жоғалған кезде тегті ауыстыру, 
сондай-ақ союдан кейін жануарды есептен 
шығару рәсімдерін жасауға болады. Со-
нымен қатар, TortTulik саланың ақпараттық 
бюллетеньдерін, алдағы вакцинация ту-
ралы хабарламаларды және т.б. қамтиды. 
Сондай-ақ, бағдарлама жаңартылған 
сайын ет сатып алушыларға арналған 
бөлім енгізіледі. Sogym.kz ендірмесі 
арқылы қазақстандықтар ветеринариялық 
бақылаудан өткен жануардың ұшасына 
тікелей ауыл шаруашылығы өндірушісінен 
тапсырыс бере алады.

Жетісу облысының ветеринария 
басқармасы» мемлекеттік мекемесі 

«ветеринариялық пункттері бар Ақсу 
ауданының ветеринариялық 

станциясы» шаруашылық жүргізу 
құқығындағы мемлекеттік коммуналдық 

кәсіпорыны.

Google Play  қосымшасынан жүктеу
  

Сұрақтарыңыз болса, осы нөмерлерге хабарласып немесе (WHATSAPP) желісіне 
жазыңыздар, сондай-ақ, (INSTAGRAM) aksu_vetstanciya желісінен тіркелу видеосын 
көре аласыздар. 

ЭЛ. ПОЧТА: HELP@ACEPAS.KZ, CALL –ЦЕНТР: 8 (7172)79-34-19,  моб  +7 771 996 
1499 (WHATSAPP).

Балалардың отпен ойнауы-
нан өрттер өкінішке орай жиі 
туындайды. Мұндай өрттер өте 
қайғылы нәтижелерге әкеліп 
соқтыруы мүмкін.

Балалар оттың қаупін 
түсінбегендіктен оған аса 
қызығушылық білдіреді. Үш 
жастан бес жасқа дейінгі 
балалар өз ойындарын-
да ересектерді, олардың іс-
әрекеттерін, тұрмыс-тіршілігін 
қайталайды. Бұл жастағы ба-
лалар барлық нәрсені тезірек 
білуге және өз қолымен 
жасауға асығады. Әсіресе олар 
үйде жалғыз қалғанда бұл 
қызығушылықтарын істе байқап 
көруге тырысады.

Бала жалғыз қалғанда 
сіріңкемен ойнап, қағаз жағып, 
бір кездері орманда жанғанын 
көрген алауды тұтатқысы келіп, 
әрекет қылуы мүмкін.

Әртүрлі жағдайларға байла-
нысты үлкендердің балаларды 
қараусыз жалғыз қалдыруға 
мәжбүр болатын кездері де 
болады. Әсіресе балаларды 
пәтерде немесе бөлмеде жауып 
кеткен жағдайда бұл өте қауіпті. 
Өрт болған жағдайда олар дер 
кезінде қауіпсіз жерге шыға ал-
майды.

2023 жылы 11 айында Ақсу 
ауданында балалардың отпен 

Адамдардың жаппай жиналатын объектілерінің 
санаты айтарлықтай көп. Оларға функционалдық 
өрт қаупі жағынан әртүрлі ғимараттар мен 
құрылыстар жатады: кинотеатрлар, концерт зал-
дары, клубтар, спорттық ғимараттары, сауда 
орындары, қонақ үйлер, ауруханалар, қарттар 
үйлері, білім беру объектілері.

Берілген санат объектілеріндегі өрт қауіпсіздігі 
бойынша нормативтік құжаттармен адамдардың 
қауіпсіздігін қамтамасыз етуге бағытталған талап-
тар қатаң қарастырылған, сонымен қатар берілген 
объектілеріндегі өрт қауіпсіздігін қамтамасыз 
ету бойынша міндетті лауазымды тұлғалардың 
жауапкершілігі де жоғары.

Жаппай адамдар жиналатын әрбір объекті 
алғашқы өрт сөндіру, өртке қарсы қызметті шақырту 
үшін байланыс құралдарымен қамтамасыз етілу 
және автоматтандырылған өрт сигнализациясы-
мен, өрт  сөндіру және адамдарды құлақтандыру 
құралдарымен жабдықталуы керек.

Эвакуация жолдарына ерекше көңіл бөлу 
қажет, қаптау материалдарын және өрт қауіпсіздігі 
талаптарына сәйкес келмейтін еден қаптауын 
қолдануға болмайды.

Сауда жабдықтары эвакуациялық шығу жол-
дарына қатар жағалай  еркін өту жолдарының 
ені 2 метрден кем емес қамтамасыз ету ескеріле 
отырып, орналастырылуы керек. Эвакуация жол-
дарында және баспалдақ бойында сағат жөндеу 
пунктерін, киосктер, ойын, сауда аппараттарын 
орналастыруға болмайды.

Өртке қарсы су өткізу жүйесі, яғни өрт гидрант-
тары мен өрт крандары үнемі жұмыс қалпында 
тұруы керек, жылына екі рет (көктемде, күзде) 
су жіберуге және жұмыс істеуіне тексерілуі тиіс. 
Монтаж, баптау, электр құрылғыларын және 
электр жүйелерін пайдалану, сонымен қатар 
олардың техникалық жағдайына бақылау орна-
ту электр құрылғыларын орнату ережелерімен 

ойнау себебінен 2 өрт оқиғасы 
тіркелген.

Балалардың отпен ойнауынан 
болатын өрттердің алдын алу 
үшін не істеу қажет:

- балаларға өрт қауіпсіздігі ту-
ралы жиі айтыңыз;

- өрт қауіпсіздігі ережелеріне 
байланысты барлық жағдайда 
үлгі көрсетіңіз;

- сіріңкелерді балалардың қолы 
жететін жерлерге қоймаңыз;

- газ плиталарды, пешті 
жағуды, электр құрылғыларын 
қосуды балаларға тапсырмаңыз;

- балалардың от жақпауын 
қадағалаңыз;

- сәбилерді үйде ересектердің 

БАЛА және ӨРТ

бақылауынсыз жалғыз 
қалдырмаңыз;

- балалардың бос уақытына 
көп көңіл бөліңіз.

Балаға өрт жағдайында дұрыс 
іс-қимыл жасауды үйретіңіз. 
Өрт немесе жану белгілерін 
байқаған кезде (түтіннің тара-
луы, ауа температурасының 
жоғарылауы, күйік иісі және т.б.) 
кез келген жастағы бала дер 
кезінде сыртқа шығуы қажет.

Өрт туралы үлкендерге не-
месе өртке қарсы қызметке 
«101» және «112» телефон 
нөмірлеріне дереу хабарлау ке-
рек.

Адамдардың жаппай жиналатын 
объектілердегі өрт қауіпсіздігі

және тұтынушылардың электр құрылғыларын 
техникалық пайдалану ережелерімен сәйкес 
жүзеге асады. 

Өрт қауіпсіздігің негізгі мақсаты - адамдардың 
жаппай жиналатын орындарының қызметшілерге 
және жекеменшіктің жауапкершілікті жағарылату.

Өкінішке орай, бизнестің кейбір өкілдері өрт 
қауіпсіздігіне тиісті көңіл бөлмейді. Заңға сәйкес 
кез келген объектіде өрт қауіпсіздігіне жауапты 
басшы екенін естеріңізге саламыз.

Сонымен қоса басқарушылар және 
жекеменшіктер персоналды оқытуға қатаң қарау 
керек, олар өрт болған жағдайдағы іс-әрекетті 
білу керек.

Талғат ЗЕЙНОЛДАНОВ,
Ақсу ауданының ТЖБ бас маманы, 

азаматтық қорғау майоры.

101 ХАБАРЛАЙДЫ!
29 қарашада "БЖЗҚ" АҚ "Ұлттық қор-балаларға" тақырыбында Ашық 

есік күнін онлайн-форматта өткізді.
БЖЗҚ қызметкерлері қолжетімді және түсінікті мағынада "Ұлттық 

қор - балаларға" жобасының мақсатын, оны іске асыру тетігін егжей-
тегжейлі түсіндірді, сондай-ақ, қызықтырған сұрақтарға жауап берді.

2024 жылғы 1 қаңтардан бастап Мемлекет басшысының тапсырма-
сы бойынша "Ұлттық қор - балаларға" жобасы іске қосылады, оның 
шеңберінде Қазақстан Республикасы Ұлттық қорының инвестициялық 
табысының жартысы жыл сайын 18 жасқа дейінгі барлық жастағы ба-
лалар арасында бөлінетін болады. 2023 жылғы 1 қазандағы жағдай 
бойынша олардың саны 7 миллион адамнан асады.

Қазақстандық балалар кәмелетке толғанға дейін есептелетін Ұлттық 
қордың қаражатын оқуға, оның ішінде шетелдік жоғары оқу орында-
рында оқуға, сондай-ақ, тұрғын үй сатып алуға пайдалануға мүмкіндік 
алады.

Нысаналы активтерді есепке алуды, жинақтарды есепке алуды және 
оларды төлеуді Бірыңғай жинақтаушы зейнетақы қоры жүзеге асыра-
тын болады. Айта кетейік, БЖЗҚ әлеуметтік маңызы бар жобаларды 
іске асыруда үлкен практикалық тәжірибеге ие, дербестендірілген есеп-
ке алу мен қашықтықтан көрсетілетін сервистің бірегей ақпараттық-
технологиялық жүйелерін, халыққа қолжетімді қызметтерді ұсыну үшін 
дамыған өңірлік желіге ие.                                       

Негізгі күн тәртібінен басқа қатысушылар жинақтаушы зейнетақы 
жүйесі туралы барлық мәселелер бойынша білікті кеңес ала алды.   

Қазіргі кезде көптеген қызмет 
түрлерін алған кезде мемлекеттік 
және қаржылық құрылымдар 
пайдаланушының дербес 
деректерді жинауға және өңдеуге 
келісімін сұрайды. Салымшы 
(алушы) enpf.kz сайтындағы не-
месе БЖЗҚ ұялы қосымшасында 
Жеке кабинетіне кірген кезде 
БЖЗҚ осындай келісім беру тура-
лы неге бір рет сұраныс жасайты-
нын біліп жүрейік. 

БЖЗҚ өз қызметін жүзеге асыру 
кезінде Қазақстан Республика-
сы заңнамасының, оның ішінде 
2013 жылғы 21 мамырдағы N 94-V 
"Дербес деректер және оларды 
қорғау туралы" Қазақстан Респу-
бликасы Заңының талаптарын 
сақтауға міндетті.

Заңға сәйкес меншік иесі және 
(немесе) оператор, сондай-ақ, 
үшінші тұлға дербес деректерді 
жинау мен өңдеуді уәкілетті 
орган айқындайтын тәртіппен 
субъектінің немесе оның заңды 
өкілінің келісімімен ғана жүзеге 
асырады. Заңның 7-бабының 
5-тармағында және 9-бабында 
(7-бабының 1-тармағы) көзделген 
жағдайлар бұған жатпайды. Атап 
айтсақ, егер ақпаратты жария-
лау Қазақстан Республикасының 
заңдарында көзделген, дербес 
деректерді жинау және өңдеу 
әкімшілік құқық бұзушылық, 
атқарушылық іс жүргізу туралы 
істерді қозғап, қарайтын құқық 
қорғау органдарының, соттардың 
және өзге де уәкілетті мемлекеттік 
органдардың қызметін жүзеге 
асыру үшін қажет болса, 
сондай-ақ, мемлекеттік орган-
дар дербес деректерді міндетті 
түрде иесіздендіру шартымен 
статистикалық мақсаттар үшін 
пайдаланған кезде, Қазақстан 
Республикасы ратификациялаған 
халықаралық шарттарды 
іске асыру және Қазақстан 
Республикасының заңдарында 
белгіленген өзге де жағдайлар. 

Дербес деректер туралы 
заңның 1-бабына сәйкес "Дер-
бес деректерді өңдеу" ұғымы 
дербес ақпаратты жинауға, 

сақтауға, өзгертуге, толықтыруға, 
пайдалануға бағытталған 
әрекеттерді білдіреді. Бұл 
әрекеттерді БЖЗҚ қолда бар 
дербес деректерді қорғау және 
құпиялылық қағидаттарына 
сәйкес жүзеге асырады.

Сонымен бірге жекелеген 
зейнетақы қызметтерін ұсыну 
БЖЗҚ ақпараттық жүйесінде 
сақталатын мәліметтер негізінде 
ғана жүзеге асырылып қоймай, 
мемлекеттік органдардың 
ақпараттық жүйелеріне жүгінуді, 
мемлекеттік органдар және (неме-
се) мемлекеттік заңды тұлғалар 
жататын үшінші тұлғалардың 
ақпараттық жүйелерімен 
(дерекқорларымен) ақпарат 
алмасуды талап етеді. Мыса-
лы, өтініш білдірген адамның 
жеке басын куәландыратын 
құжаттың деректемелері осындай 
ақпарат алмасудың арқасында 
БЖЗҚ ақпараттық жүйесіндегі 
өзектілігін жоғалтқан емес. 
Мемлекеттік құрылымдармен 
өзара іс-қимылдың және ақпарат 
алмасудың арқасында БЖЗҚ 
зейнетақы қызметтерін көрсету 
кезінде өтініш білдірген адамнан 
құжаттардың көшірмелерін және 
(немесе) қосымша ақпараттарды 
талап етпейді. Әрине, ол үшін, 
қажетті деректер мемлекеттік 
органдардың және (немесе) 
мемлекеттік заңды тұлғалардың 
ақпараттық жүйелерінде бо-
луы тиіс. Бір сөзбен айтқанда, 
БЖЗҚ Қазақстан Республика-
сы заңнамасының талаптарына 
сәйкес келетін жедел және тиімді 
қызмет көрсетуді қамтамасыз 
етеді, алаяқтық деректерінің орын 
алуына жол бермейді.

Сіздің деректеріңіз жеке не-
месе басқа заңды тұлғаларға 
берілмейтінін де ерекше атап 
өткіміз келеді. 

Мәди БАЙДҮЙСЕН,
«БЖЗҚ» АҚ Жетісу облыстық 

филиалының операциялық 
бөлімінің Жансүгіров 

ауылындағы қызмет көрсету 
орталығының маманы.

БЖЗҚ салымшыларының (алушыларының) 
дербес деректерін жинау және өңдеу үшін 

келісімдері неліктен қажет? 

ҰЛТТЫҚ ҚОР - БАЛАЛАРҒА

***

Құттықтаймыз!
К ө к ө з е к 

ауылының жас 
тұрғыны, Қаныш 
Сәтбаев атындағы 
орта мектеп- 
г и м н а з и я с ы н ы ң 
4 «Д» - сынып 
оқушысы, білім 
алумен қатар 
«Сурет», «Би», 
«Ән» өнерлерінің 
а у д а н д ы қ , 
о б л ы с т ы қ , 
р е с п у б л и к а л ы қ 
б а й қ а у л а р ы н д а 
Бас жүлдеге, 
бірінші орынға 
ие болып жүрген, 
шаңырағымыздың 
қуанышы, сүйкімді 
де, сүйікті 
немереміз ЖАНАТ 

АЙЖАН бесінші желтоқсан күні мерейлі 10 жасқа 
толады. Немеремізге бар жақсылықты тілей отырып, 
осы өлең жолдарымен құттықтаймыз.

Туылған күн мерекең құтты болсын,
Басыңнан қонған бағың арылмасын.
Денсаулығың әрдайым мықты болып,
Балалық шағың бақытты болып арындасын.
Біліммен қатар алған өнерлерің,
Шарықтап, әрі қарай дами берсін.

Отбасымызды бөлей бер қуанышқа,
Мақтанып біз жүрейік сеніменен.
Білімнің биік шыңы бағындырар,
Өнері өрге қарай, асып тұрар.
Аман - есен, жүре бер ботақаным,
Ортамызда күліп - ойнап, жанып тұрар.
Болашағың зор болсын - деп, үміт күткен,
Ата - анаңның сенімдері ақталсын.

ҚҰТТЫҚТАУШЫЛАР: апасы - Перизат, 
анасы - Динара, көкесі - Сымбат, інісі - Қайрат 

және сіңілісі - Айару.

12.12.2023 ж. бастап 10 
күн жұмыс ішінде БЭП сай-
тында http://ecoportal.kz/ 
Жетісу облысының Ақсу 
ауданында орналасқан 
Қапал кен орнында қаптау 
граниттерін өндіру кезінде 
бұзылған жерлерді 
рекультивациялаудың 
жұмыс жобасына 
"Қоршаған ортаны қорғау" 
бөлімі бойынша қоғамдық 
талқылаулар арқылы 
қоғамдық тыңдаулар 
өткізіледі. 

Белгіленген қызметтің 
бастамашысы: "Текели-
Гранит" ЖШС, БСН 
070840001584, мекен-
жайы: Жетісу облы-
сы, Текелі қаласы, 
Д.Қонаев көшесі, 168. 

Т е л . 8 7 0 1 3 4 9 5 5 3 7 , 
rotova_galina@mail.ru. 
Жоба материалдарымен 
ecoportal.kz сайтында 
танысуға болады. 

Экологиялық жо-
баны әзірлеуші: Р.А. 
Құрманғалиев, ЖСН 
830514301679, тел. 
87012775623, rufat.
taldyk@mail.ru.

Ұсыныстар мен ескер-
тулер ecoportal.kz сай-
тында қабылданады.

"Жетісу облысының 
табиғи ресурстар және 
реттеу басқармасы" ММ 
7su_expertiza@mail.ru. 
Тел.: 8(7282) 32-92-67, 
Талдықорған қ., Қабанбай 
батыр к-сі, 26.

ТЕКЕЛІ ГРАНИТ ЖШС.

С 12.12.2023г в течении 10 рабочих дней на сайте 
ЕЭП http://ecoportal.kz/ проводятся общественные 
слушания посредством публичных обсуждений по 
разделу «Охрана окружающей среды» к рабочему 
проекту рекультивации земель нарушенных при добы-
че облицовочных гранитов на месторождении Капал,  
расположенном в Аксуском районе области Жетісу.

Инициатор намечаемой деятельности: ТОО 
«Текели-Гранит», БИН 070840001584, адрес: область 
Жетісу, г.Текели, ул.Д.Конаева, 168. Тел.:87013495537, 
rotova_galina@mail.ru. Ознакомится с материалами 
проекта можно на сайте ecoportal.kz. 

Разработчик экологического проекта ИП «Курман-
галиев Р.А.», ИИН 830514301679, тел.87012775623, 
rufat.taldyk@mail.ru. 

Предложения и замечания принимаются на сайте 
ecoportal.kz. 

ГУ «Управление природных ресурсов и регули-
рования природопользования области Жетісу», 
7su_expertiza@mail.ru. Тел. 8(7282) 32-92-67, 
г.Талдыкорган, ул.Кабанбай батыра, 26.

ТОО ТЕКЕЛИ ГРАНИТ.

Біреу білер, біреу білмес, елімізде өрт қауіпсіздігін 
қадағалаушы  мамандарды  даярлайтын бір ғана оқу 
орны бар. Ол ҚР ТЖМ қарасты Көкшетау қаласындағы  
Малік Ғабдуллин атындағы азаматтық қорғау ака-
демиясы. Білім ордасын бітіргендер мемлекет тара-
пынан жұмыспен қамтамасыз етіліп, өздерінің еңбек 
жолдарын облыстардағы азаматтық қорғау  қызмет  
құрылымдарында бастамақ.   Аталған оқу орнында білім 
алу тегін. Тәлімгер әскери тәртіпте шыңдалып, сапа-
лы біліммен қамтамасыз етіледі. Оқу бітіргеннен кейін  
азаматтық қорғау лейтенанты әскери шені берілмек. 
Қазіргі таңда аталған оқу орнына  оқуға үміткерлерді 
қабылдау жүргізіп жатыр.

Құрметті ата - аналар, балаңызды  келешекте  тілсіз 
жаудан елі мен жерін қорғап, қоғамға өрт қауіпсіздігін 
қамтамасыз ету бойынша пайдасын тигізер азамат бол-
сын деп ойласаңыз, онда Жансүгіров ауылы, Пушкин 
көшесі №4 мекен - жайда  орналасқан  Ақсу ауданының 
ТЖ бөліміне келуіңіз немесе 2-13-86 байланыс теле-
фондары арқылы хабарласуларыңызға болады. 

Нұрдәулет  ЖАҚСЫБАЕВ,    
аудандық ТЖБ бастығы, азаматтық  қорғау  

подполковнигі.

ҚАЗАҚСТАН РЕСПУБЛИКАСЫ  
ТӨТЕНШЕ ЖАҒДАЙЛАР МИНИСТРЛІГІ   

ҚЫЗМЕТКЕРІ БОЛҒЫҢ КЕЛСЕ

«Артық ғылым кітапта, 
ерінбей оқып көруге»,-деп 
ойшыл Абай Құнанбайұлы 
айтып кеткендей, түйсігі 
бар әрбір адамдар үшін 
ғылым мен білімнің 
қайнар көзі кітапта екенін 
ұғамыз.

Б.Сырттанов ауылдық 
к і т а п х а н а с ы н д а 
жаңа әдебиеттерді 
оқырмандарға танысты-
ру, насихаттау, кітап оқу 
мәдениетіне тәрбиелеу 
мақсатында «Жаңа 
кітаптар – оқырман 
игілігіне» атты бейнебаян  
жаңа туындылар жұрттың 
назарына кітапхана 
сайты һәм әлеуметтік 
желілердегі парақшалары 
арқылы назарларыңызға 
ұсынылып отырады. 

Кітап қорымыз 
балаларға арналған жаңа 
кітаптармен толығуда. 

Мектеп, ұстаз, ата - ана деген ежелден бір - бірімен 
байланыста келе жатқан жақсы ұғым. Ұстазбен ата- 
ана үнемі тығыз байланыста болып отырса, бала-
да тәрбиелі, білімді, жан - жақты болып қалыптасуы 
сөзсіз. Осындай байланысты әрі қарай жандандыру 
барысында біздің Қуат Терібаев атындағы орта мек-
тепте ата- аналарды педагогикалық қолдау орталығы 
ашылды. Орталық мектеп директоры Ноғайбаев Ермек 
Ембергенұлының құттықтау сөзімен ашылды. Және де 
директордың тәрбие жөніндегі орынбасары Самихов 
Серік Мұхамедкәрімұлы орталықтың ашылу себебі жай-
лы жиналған ата - аналарға біраз мағлұматтар айтып 
өтті.

Сондай - ақ, қарт ұстаз Дүйсенбекова Жібек апай, 
ауыл ақсақалы Молдағалиев Қуат ата өздерінің жылы 
лебіздерін білдірді. Және ашылуына орай, мектептің му-
зыка пәнінің мұғалімі Рахымбеков Сарқытбек ағайдың 
оқушыларымен дайындаған концерттік бағдарламасы 

Балалар ақыны Серікбол 
Хасанның «Күшті бала» 
өлеңдер жинағы –
балаларға арналған кезекті 
кітабы. Бұл өлеңдерді 
оқыған балалар елін-жерін 

сүйетін, білімді де,тәрбиелі 
бала болатыны анық. 

Кеңес Оразбекұлының 
Жарғақбас,Қылкеңірдек, 
«Шибұттың шым шытырық 
хикаялары» атты ертегілер 

жинағында балалар 
жақсы көретін сүйікті 
кейіпкерлерімен табысады. 

Кітаптар – біздің ру-
хани байлығымыз, білім 
теңізіндегі өз компасы-
мыз. Өйткені, ғаламның 
бар құпиясы кітаптарда 
сақтаулы. Ұлттық бол-
мысымыз бен тарихы-
мызды, салт-дәстүріміз 
бен тілімізді сүйіп, оны 
бойға сіңіруде кітапхана 
қорына келіп түскен жаңа 
кітаптардың септігі тиері 
анық.

Жаңа кітаптарды оқуға 
асығыңыздар! Кітапхана 
есігі оқырмандар үшін 
ашық!

Назира АУБАКИРОВА,
«АMANAT»  

партиясының мүшесі, 
Б.Сырттанов ауылдық 

кітапханашысы. 

Жаңа кітап - жаңа әлем   

Ата - аналарды педагогикалық қолдау орталығы ашылды

көрсетілді. Ата-аналардың, мұғалімдердің қолдауымен, 
бұл кабинеттің ашылуына мектептің әлеуметтік педа-
гогы Башаева Назира Еділбекқызы себепкер болды. 
Ашылған кабинеттің ішіне қазақтың құнды заттары 
және де зерделенген, кестеленген әртүрлі қолөнер 
бұйымдары қойылды. Бұл орталықтың ашылудағы 
мақсаты - балалардың әл- ауқатын қамтамасыз етуде 
мемлекеттік орта білім беру ұйымдарымен ата- аналар 
арасындағы тиімді өзара іс- қимыл үшін жағдайларды 
қамтамасыз ету болды. 

Соңында кабинеттің ішінде қазақтың дастарханы 
жайылып, Серік ағаймен Назира апай келген ата - ана-
лармен алдағы атқарылар істер жөнінде әңгімелесті. 
Алдағы уақытта осы орталықтың ісі әрі қарай жанданып, 
жақсы, игілікті істер атқарылады деп сенемін.

Перизат МҰХАМЕТАЛИНА.
Көкөзек ауылы.

ОҚУҒА ҚАБЫЛДАУ ЖҮРІП ЖАТЫР

ХАБАРЛАНДЫРУ!

ОБЪЯВЛЕНИЕ!


